
དངུལ་ཕོགས་ལྷན་ཚོགས་དྲུག་པའི་སྙན་ཞུ།

དཀར་ཆག།	

བཀོད་ཁྱབ་བཅུད་བསྡུས།	 ༣

༡. ངོ་སྤྲོད། 	 ༤

༢. དམིགས་ཡུལ་ཚུ།	 ༤

༣. ཐབས་ལམ།	 ༥

༣.༡	 འཚོ་བའི་གནས་གོང་ བརྟག་དཔྱད།	 ༥

༣.༢	 དངུལ་ཕོགས་ཀྱི་ ཁྱད་པར་ཆ་ཚད། 	 ༥

༣.༣	 ཁེ་གྱོང་འབག་མི་ཚུ་དང་ གྲོས་བསྟུན།	 ༦

༣.༤	 དངུལ་རྩིས་ཀྱི་མཐོང་སྣང་།	 ༦

༤. མི་མང་ལས་གཡོགཔ་ལུ་ ཁྱབ་ཚད། 	 ༧

༥. དངུལ་ཕོགས་བསྐྱར་བཟོ།	 ༧

༥.༡	 ཞི་གཡོགཔ་ཚུ་གི་ དངུལ་ཕོགས་བསྐྱར་བཟོ།	 ༨

༥.༢	 མི་མང་ལས་གཡོགཔ་གཞན་ཚུ་གི་ དངུལ་ཕོགས་བསྐྱར་བཟོ།	 ༨

༥.༣	 མི་མང་ལས་གཡོགཔ་གཞན་ཚུ་གི་ དངུལ་ཕོགས་བསྐྱར་བཟོ་ - རྒྱལ་འཛིན་གཙུག་ལག་སློབ་སྡེ་དང་ 			 
གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་།	 ༨

༦.	རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ 		
འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་ཚུ་གི་ དངུལ་ཕོགས་སྒྲིག་བཀོད་གཞི་སྒྱུར། 	 ༩

༦.༡	 ད་ཡོད་དངུལ་ཕོགས་ལམ་ལུགས་ཀྱི་ སྒྲིག་བཀོད་གཞི་སྒྱུར། 	 ༩

༦.༡.༡	དངུལ་ཕོགས་སྒྲིག་བཀོད། 	 ༡༠

༦.༢	 འཐུས་ཚུ་གི་སྐྱོང་བཞག།	 ༡༠

༦.༢.༡	ཕྱིར་བཏོན་འབད་དེ་ཡོད་པའི་འཐུས་ དངུལ་རྐྱང་ལུ་ མ་བསྒྱུར་མི་ཚུ་:	 ༡༠

༦.༢.༢	མཉམ་བསྡབས་/ཕྱིར་བཏོན་འབད་ཡོདཔ་དང་ དངུལ་རྐྱང་ལུ་བསྒྱུར་ཡོད་པའི་འཐུས་ཚུ།:	 ༡༡

༦.༢.༣	བདེ་སྒྲིག་སྒོ་ལས་ རང་འཇགས་བཞག་སྟེ་ཡོད་པའི་ འཐུས་ཚུ། 	 ༡༡

༦.༢.༤	སྔར་བཞིན་ རང་འཇགས་བཞག་ཡོད་པའི་ འཐུས་ཚུ། 	 ༡༡

༦.༣	 རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ 		
འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་ཚུ་གི་ དངུལ་ཕོགས་བསྐྱར་བཟོ་།	 ༡༡

ཀ.	 སློབ་སྟོན་མ་འབད་མི་ལས་གཡོགཔ།	 ༡༢

ཁ.	 སློབ་སྟོན་འབད་མི་ སློབ་ཚོགས།	 ༡༢

༧.	འཐུས་དང་ ཁེ་ཕན་ཚུ། 	 ༡༣

༧.༡	 དྲུང་འཚོ་ཚུ།	 ༡༣

༧.༢	 སློབ་དཔོན་ཚུ།	 ༡༤

༧.༣	 དམིགས་བསལ་གྱི་ ཁག་འབག་ཐོག་ལུ་ བསྐོ་བཞག་གི་འཐུས།	 ༡༥

༧.༤	 དགོངས་ཞུའི་ཁེ་ཕན་ཚུ།	 ༡༦

༧.༥	 ལཱ་འགན་དང་ ཆེད་དུ་འབྲེལ་བའི་སྣུམ་འཁོར། 	 ༡༦

༧.༦	 ཕྱི་འབྲེལ་ལས་དོན་ནང་ ས་གནས་ཀྱི་ལས་བྱེད་པ།	 ༡༦

༨.	དངུལ་འབྲེལ་གྱི་བྱེམ།	 ༡༧

༨.༡ མ་དངུལ་གྱི་འབྱུང་ཁུངས། 	 ༡༧

༨.༢ ལོ་བསྟར་དངུལ་འབྲེལ་གྱི་བྱེམ།	 ༡༨

༩.	དངུལ་ཕོགས་བསྐྱར་བཟོའི་ བསྟར་སྤྱོད།	 ༡༨

༡༠.	དངུལ་ཕོགས་ལྷན་ཚོགས་དྲུག་པའི་ སྙན་ཞུ་ཕུལ་དོན། 	 ༡༨

༡༡.	ཟུར་དེབ།	 ༡༩

བཀོད་ཁྱབ་བཅུད་བསྡུས།
དངུལ་ཕོགས་ལྷན་ཚོགས་དྲུག་པ་འདི་ འཚོ་བའི་གནས་གོང་ ཡར་སེང་འགྱོ་མིའི་ ངོས་ལེན་ལུ་ མི་མང་ལས་གཡོགཔ་ཚུ་གི་ དངུལ་
ཕོགས་དང་འཐུས་ཚུ་ བསྐྱར་ཞིབ་འབད་ནི་དང་ བསྐྱར་བཟོའི་གྲོས་འདེབས་ཅིག་ ཕུལ་ནིའི་དོན་ལུ་ སྤྱི་ལོ་ ༢༠༢༣ སྤྱི་ཟླ་ ༢ པའི་ཚེས་ 
༡༦ ལུ་ མི་དབང་མངའ་བདག་རྒྱལ་པོའི་ བཀའ་ཤོག་གི་སྒོ་ལས་ གཞི་བཙུགས་གནང་ཡོད། 

དངུལ་ཕོགས་བསྐྱར་བཟོའི་ དམིགས་ཡུལ་གཙོ་བོ་དེ་ མི་མང་ལས་གཡོགཔ་ཚུ་གིས་ རང་སོའི་དངུལ་ཕོགས་ཐོག་ལས་ འོས་འབབ་ལྡན་
པའི་ འཚོ་བའི་གནས་ཚད་ རྒྱུན་སྐྱོང་འཐབ་ཚུགསཔ་ ངེས་གཏན་བཟོ་ནི་དེ་ཨིན། དུས་རིང་གི་ མཐོང་སྣང་དེ་ ང་བཅས་རའི་རྒྱལ་ཁབ་ཀྱི་ 
དགོས་མཁོ་ཚུ་ ཡར་དྲག་སྒོ་ལས་ འགྲུབ་ནིའི་ཆེད་ལུ་ སྔར་བ་ལྷག་པའི་ ལྕོགས་གྲུབ་དང་ སྙིང་རུས་ཅན་གྱི་ མི་མང་ཞབས་ཏོག་ གོང་
འཕེལ་གཏང་ཚུགས་ནིའི་དོན་ལུ་ མི་མང་ལས་གཡོགཔ་ཚུ་ལུ་ དངུལ་ཕོགས་ཚུ་ སྤྲོད་ནི་དེ་ཨིན། ལྷན་ཚོགས་ཀྱི་ གྲོས་འདེབས་ཚུ་ཡང་ 
ཟད་འགྲོ་བཏང་ནིའི་ལྕོགས་གྲུབ་དང་ དུས་རིང་ཡུན་བརྟན་ལུ་ གཞི་བརྟེན་ཏེ་ཨིནམ་ད་ འཆར་སྣང་ཚུ་ དེ་འཕྲོ་ལས་ འགྲུབ་ཚུགསཔ་མེད་
རུང་ ཤུལ་མའི་བསྐྱར་བཟོ་ རེ་རེ་བཞིན་གྱིས་ འཆར་སྣང་དེ་ཚུ་ འབྲེལ་ཐག་ཉེ་སར་ བསྐྱལ་ཚུགས་པའི་ མཐོང་སྣང་ཡོད། དེ་ཡང་ མི་
མང་ལས་གཡོགཔ་ཚུ་གིས་ འགན་ཁུར་ལྕི་སུ་ ཡར་སེང་གི་སྒོ་ལས་ འབག་དགོཔ་ཡོདཔ་ལས་ མི་མང་ལས་གཡོག་པའི་ ཕན་བདེའི་སྐོར་
ལས་ དབང་འཛིན་མཐོ་ཤོས་ནང་ལས་ ཐུགས་ཚ་གྱང་བཞེས་ཏེ་ ཐོགས་ཆགས་མེད་པའི་ རྒྱབ་སྐྱོར་མ་གནང་པ་ཅིན་ ད་རེས་ཀྱི་ གྲོས་
འདེབས་ཚུ་ བཀོད་མ་ཚུགསཔ་འོང་། 

ལྷན་ཚོགས་ཀྱིས་ མི་མང་ལས་གཡོགཔ་ཡོངས་ཀྱི་ དམའ་མཐའི་ དངུལ་ཕོགས་ཚད་གཞི་གུ་ལུ་ ཡར་སེང་བརྒྱ་ཆ་ ༥༠ རེའི་ བསྐྱར་
བཟོའི་གྲོས་འདེབས་ཕུལཝ་ཨིན། དེ་ཁ་ལུ་ རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ 
འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་ཚུ་ཡང་ དྲང་སྙོམས་གླ་ཆའི་རིམ་ལུགས་འོག་ལུ་ ཚུད་དགོ་པའི་ གྲོས་འདེབས་ཨིན།

གསོ་བའི་ལས་སྡེ་ནང་ལུ་ གསོ་བའི་ཁྱད་རིག་པ་ཚུ་ བདག་བཟུང་ཐོག་ལུ་བཞག་དགོཔ་ལས་བརྟེན་ཏེ་ ཁོང་གི་ ཁྱད་ལཱ་གི་འཐུས་ཚུ་ཡང་ 
བརྒྱ་ཆ་ ༥༥ ལས་ བརྒྱ་ཆ་ ༨༠ གི་བར་ན་ ཁ་སྐོང་གི་སྒོ་ལས་ བསྐྱར་བཟོའི་ གྲོས་འདེབས་ཕུལཝ་ཨིན། ཤེས་རིག་ལས་སྡེ་ནང་གི་ 
གཞི་སྒྱུར་དང་བསྟུན་ཏེ་ ད་ཡོད་སློབ་སྟོན་གྱི་འཐུས་དེ་ཡང་ ལཱ་གཡོག་དུས་ཡུན་ ཉག་གཅིག་ལུ་ གཞི་བརྟེན་ནི་མིན་པར་ ཡོངས་རྫོགས་
ཅན་གྱི་ ལྕོགས་གྲུབ་གུ་ གཞི་བརྟེན་པའི་ སེམས་ཤུགས་མཐུན་རྐྱེན་ལས་འཆར་ལུ་ བསྒྱུར་བཅོས་བཏང་ནི་དེ་ལུ་ ལྷན་ཚོགས་ཀྱི་ཁ་ཐུག་
ལས་ རྒྱབ་སྐྱོར་ཡོད། 

ལྷན་ཚོགས་ཀྱི་ གྲོས་འདེབས་ཚུ་དང་འཁྲིལ་ཏེ་ ལོ་བསྟར་མ་དངུལ་གྱི་བྱེམ་ དངུལ་ཀྲམ་ས་ཡ་ ༦༠༠༠ ཐམ་པ་གནས་མི་དེ་ ཆ་ཤས་ཅིག་ 
འབྲུག་རྒྱུ་ནོར་གཞིས་བཟུང་ལས་སྡེ་ལས་ དུས་ཐེངས་གཅིག་གི་ མ་དངུལ་ཁ་སྐོང་ཐོག་ལས་ སྤྱོད་ནི་དང་ དེ་ཡང་ ལས་སྡེ་དེ་གིས་ 
དངུལ་རྩིས་ལྷན་ཁག་ལུ་ རྩིས་ཐོ་སྤོ་སོར་འབད་མི་ ཁེབ་ས་བགོ་བཤའ་མ་བརྩི་བར་ ཁ་སྐོང་ལོགས་སུ་སྤྲོད་ནི་ཨིན། 



4 དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

༡. ང﻿ོ་སྤྲོད། 
དངུལ་ཕོགས་ལྷན་ཚོགས་དྲུག་པ་འདི་ འབྲུག་གི་རྩ་ཁྲིམས་ཆེན་མོའི་ རྩ་ཚན་ ༣༠ པའི་ དགོངས་དོན་དང་འཁྲིལ་ཏེ་ མངའ་བདག་རྒྱལ་
པོའི་ བཀའ་ཤོག་ཐོག་ལས་ གཞི་བཙུགས་གནང་ཡི། 

ལྷན་ཚོགས་འདི་ལུ་ ད་རེས་ཡོད་པའི་ མི་མང་ལས་གཡོག་གི་དོ་འགྲན་ཚུ་ བསལ་ཐབས་ལུ་ མི་མང་ལས་གཡོགཔ་ཚུ་གི་ དངུལ་ཕོགས་
དང་ འཐུས་ དེ་ལས་ ཁེ་ཕན་ཚུ་ བསྐྱར་ཞིབ་འབད་དེ་ གཞུང་ལུ་ རྒྱབ་སྣོན་གྲོས་འདེབས་ཕུལ་དགོ་པའི་ འགན་ཁུར་བཀལ་གནང་ཡི། 
གྲོས་འདེབས་འདི་ ཆ་འཇོག་གྲུབ་སྟེ་ཡོད་པའི་ འབྲུག་གི་དངུལ་ཕོགས་སྒྲིག་བཀོད་གཞི་སྒྱུར་བཅའ་ཁྲིམས་ ༢༠༢༢ ཅན་མ་ནང་ལུ་ མི་
མང་ལས་གཡོག་པའི་ དངུལ་ཕོགས་དང་ འཐུས་ ཁེ་ཕན་ཚུ་ བསྐྱར་བཟོ་འབད་དེ་ཡོད་མི་གུ་ལུ་ གོང་འཕེལ་བཏང་ནིའི་དོན་ལུ་ ལྷན་
ཚོགས་ཀྱི་ ཞལ་འཛོམས་དང་པ་དེ་ སྤྱི་ལོ་ ༢༠༢༣ སྤྱི་ཟླ་ ༢ པའི་ཚེས་ ༢༤ ལུ་ འཚོགས་ཅིས།

ལྷན་ཚོགས་ཀྱི་ཁ་ཐུག་ལས་ དངུལ་ཕོགས་བསྐྱར་བཟོའི་ དགོས་པ་ངོ་མ་དང་ རེ་བ་ཚུ་ ལེགས་ཤོམ་སྦེ་ ཧ་གོ་ཐབས་ལུ་ ཁེ་གྱོང་འབག་
མི་ཚུ་དང་གཅིག་ཁར་ གྲོས་བསྟུན་འབད་དགོ་པའི་ བཀོད་རྒྱ་གནང་ཡོདཔ་དང་། གྲོས་བསྟུན་ཚུ་ནང་ལས་ཐོན་པའི་ སྤྱིར་བཏང་གི་གནད་
དོན་ནང་ལུ་ མི་མང་ལས་གཡོགཔ་ཚུ་གིས་ འཚོ་བའི་གནས་གོང་ ཡར་སེང་འགྱོ་བའི་ གནས་སྟངས་ནང་ འོས་འབབ་ལྡན་པའི་ འཚོ་
བའི་གནས་ཚད་ རྒྱུན་སྐྱོང་འཐབ་ནི་དང་ མ་འོངས་པའི་དོན་ལུ་ གསོག་འཇོག་འབད་ནི་ཡོདཔ་བཟོ་ཐབས་ལུ་ མི་མང་ལས་གཡོགཔ་ཚུ་ལུ་ 
འོས་འཚམས་ལྡན་པའི་ དངུལ་ཕོགས་ཚུ་ སྤྲོད་དགོ་པའི་གནད་དོན་དེ་ ཚུད་དེ་ཡོད།

དངུལ་ཕོགས་བསྐྱར་བཟོ་ རྒྱ་ཆེ་ཏོག་ཏོ་གི་ རེ་འདུན་བསྐྱེད་རུང་ ལྷན་ཚོགས་ཀྱིས་ མི་མང་ལས་གཡོཔ་ཚུ་གི་ སྐབས་ཐོག་གི་དགོས་དོན་
ཚུ་འགྲུབ་ནི་དང་ ཡར་སེང་ཐོག་གི་ བསྐྱར་བཟོའི་གྲོས་འདེབས་ གང་རུང་ལུ་བརྟེན་པའི་ དུས་རིང་གི་ཡུན་བརྟན་ གཉིས་ཀྱི་བར་ན་ ཚད་
གཞི་མཉམ་དགོ་པའི་ དགོས་མཁོ་ ངོས་འཛིན་བྱུང་ཡི། ང་བཅས་རའི་ རྒྱུན་སྐྱོང་ཟད་འགྲོ་ཡོངས་རྫོགས་ ནང་འཁོད་འོང་འབབ་ཀྱིས་ 
བཀབ་ཚུགསཔ་འབད་དགོ་པའི་ རྩ་ཁྲིམས་ཆེན་མོའི་དགོངས་དོན་ལུ་ བརྩི་བཀུར་ཐོག་ གཞུང་གི་མ་དངུལ་གྱི་ གནས་སྟངས་ལུ་བརྟེན་ཏེ་ 
ཤུལ་མའི་ལོ་ངོ་ དག་པ་ཅིག་གི་རིང་ལུ་ རྒྱ་ཆེ་བའི་བསྐྱར་བཟོ་འབད་ནི་ལུ་ ཐོགས་ཆགས་བྱུང་ཡི། ཨིན་རུང་ འབྲུག་རྒྱུ་ནོར་གཞིས་བཟུང་
ལས་སྡེ་ནང་ལས་ དུས་ཐེངས་གཅིག་གི་ མ་དངུལ་ཁ་སྐོང་དེ་གིས་ གྲོས་འདེབས་བཀོད་པའི་ དངུལ་ཕོགས་བསྐྱར་བཟོ་ འགྲུབ་ནིའི་དོན་
ལས་ མ་དངུལ་གྱི་ཁྱད་པར་བསུབ་ནི་ལུ་ ཁེ་ཕན་འབྱུང་ནི་ཨིན།

༢. དམིགས་ཡུལ་ཚུ།
དངུལ་ཕོགས་བསྐྱར་བཟོ་དེ་ གཤམ་འཁོད་དམིགས་ཡུལ་ཚུ་ལུ་ གཞི་བརྟེནམ་ཨིན།:

•	 མི་མང་ལས་གཡོགཔ་ཚུ་གིས་ འོས་འཚམས་ལྡན་པའི་ འཚོ་བའི་གནས་ཚད་ རྒྱུན་སྐྱོང་འཐབ་ཚུགས་པའི་ རེ་འདུན་འགྲུབ་
ཐབས་ལུ་ ཁོང་ལུ་ དྲང་སྙོམས་ཅན་གྱི་ དངུལ་ཕོགས་ཚུ་ ཐོབ་ནི་ཡོདཔ་ ངེས་གཏན་བཟོ་ནི་དང་། 

•	 མི་མང་ལས་གཡོག་ནང་ལུ་ སེམས་ཤུགས་ཀྱི་རྒྱུད་སྐུལ་དང་ རིག་སྟོབས་ཅན་གྱི་ མི་ངོམ་ཚུ་ བདག་བཟུང་ཐོག་ལུ་བཞག་ནི།



5དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

༣. ཐབས་ལམ།
ལྷན་ཚོགས་ཀྱིས་ གཤམ་འཁོད་གནད་དོན་ཚུ་གུ་ བསམ་ཞིབ་འབད་དེ་ཡོད།:

༣.༡ འཚོ་བའི་གནས་གོང་ བརྟག་དཔྱད།

རྒྱལ་ཁབ་ནང་གི་ འཚོ་བའི་གནས་གོང་བརྟག་དཔྱད་དེ་ འོས་འཚམས་ལྡན་པའི་ འཚོ་བ་སྐྱོང་ནི་ལུ་ གཞི་རྟེན་དགོས་མཁོ་ཚུ་གི་ བརྡ་སྟོན་མི་ 
འབྲུག་གི་འཚོ་བའི་གནས་ཚད་དབྱེ་ཞིབ་ ༢༠༢༢ ཅན་མ་གུ་ གཞི་བརྟེན་འབད་ཡོད། དེ་ཡང་ དཔེ་ཚད་ ༡༣,༤༡༦ འབད་མི་དེ་གིས་ 
བསྡོམས་ལུ་ བཟའ་ཚང་ ༡༦༤,༣༣༡ དང་ མི་གྲངས་ ༦༥༠,༡༡༨ ཀྱི་ བརྡ་མཚོནམ་ཨིན། ཁྲོམ་ཁར་འབད་བ་ཅིན་ བཟའ་ཚང་ནང་ལུ་ ངོ་
རྐྱང་གི་ ཟླ་རིམ་ཉེར་སྤྱོད་ཀྱི་དོན་ལུ་ དཔྱ་སྙོམས་ཟད་འགྲོ་དེ་ དངུལ་ཀྲམ་ ༡༩,༣༧༤ གུ་གནས་ཡོདཔ་དང་ དེ་ཡང་ འབབ་ཁུངས་ཀྱི་སྡེ་
ཚན་ལྔ་སྦེ་བཀོད་པའི་ སྡེ་ཚན་དང་པའི་ ཟླ་རིམ་དཔྱ་སྙོམས་ཉེར་སྤྱོད་ (དངུལ་ཀྲམ་ 5,810) དེ་ སྡེ་ཚན་ལྔ་པའི་ ཟླ་རིམ་དཔྱ་སྙོམས་ཉེར་
སྤྱོད་ (དངུལ་ཀྲམ་ 35,230) དང་ཕྱདཔ་ད་ བཟའ་ཚང་རེའི་ ཟླ་རིམ་དཔྱ་སྙོམས་ཉེར་སྤྱོད་དེ་ དྲུག་བསྒྱུར་གྱིས་དམའཝ་སྦེ་ཐོན་ནུག། 

༣.༢ དངུལ་ཕོགས་ཀྱི་ ཁྱད་པར་ཆ་ཚད། 

དངུལ་ཕོགས་ཀྱི་ ཁྱད་པར་ཆ་ཚད་དེ་གིས་ ལས་ཚོགས་ཅིག་ནང་ འགོ་ཐོག་འཛུལ་ཞུགས་སྡེ་རིམ་གྱི་ དངུལ་ཕོགས་དང་ གོ་གནས་ཆེ་
རིམ་གྱི་ དངུལ་ཕོགས་ཀྱི་ ཁྱད་པར་སྟོནམ་ཨིན། དེ་ཡང་ ཁྱད་པར་ཆ་ཚད་ ཆུང་ཀུ་འབད་བ་ཅིན་ འགོ་ཐོག་འཛུལ་ཞུགས་སྡེ་རིམ་དང་ 
གོ་གནས་ཆེ་རིམ་གྱི་ དངུལ་ཕོགས་ཀྱི་ཁྱད་པར་ ཆུང་ཀུ་ཅིག་ཡོད་པའི་རྟགས་ཨིན། དེ་བཟུམ་མའི་ ཁྱད་པར་ཆུང་ཀུ་ཡོད་པའི་ གནས་
རིམ་ནང་ ཉམས་མྱོང་དང་རིག་སྟོབས་ཡོད་མི་ ཁྱད་ལཱ་འབད་མི་ཚུ་གིས་ གྲུབ་འབྲས་ལེགས་ཤོམ་བཏོན་ནིའི་དོན་ལས་ སེམས་ཤུགས་
མཐུན་རྐྱེན་མེདཔ་ལས་ ལཱ་གཡོག་ནང་ལས་ ཕྱིར་ཐོན་འབད་སྲིདཔ་ཨིན། འདི་འབདཝ་ལས་ གཟེངས་ཐོན་ཅན་གྱི་མི་སྡེ་ གོང་འཕེལ་
བཏང་ནིའི་ མཐོང་འཆར་དང་འཁྲིལ་ཏེ་ ཁྱད་པར་ཆ་ཚད་ སྦོམ་སུ་བཞག་དགོཔ་འདི་ གལ་ཆེ། ད་རེས་ཀྱི་ གྲོས་འདེབས་ལྟར་དུ་ དངུལ་
ཕོགས་(ཡོངས་བསྡོམས་)ཀྱི་ ཁྱད་པར་ཆ་ཚད་ ༦.༧ འབད་མི་དེ་ སྤྱི་ལོ་ ༢༠༢༢ ནང་ལུ་ ༦.༢ ཡོད་ས་ལས་ ལེགས་སྒྱུར་ཡོད།

ལྷན་ཚོགས་ཀྱིས་ ཁྱད་པར་ཆ་ཚད་བཏོན་ནིའི་དོན་ལུ་ ཞི་གཡོག་ནང་གི་ སྡེ་རིམ་མཐོ་ཤོས་ ལྷན་རྒྱས་གཞུང་ཚོགས་ཀྱི་དྲུང་ཆེན་དང་ སྡེ་
རིམ་དམའ་ཤོས་ གཏན་འཇགས་ཀྱི་ ལག་ལེན་སྡེ་རིམ་གུ་ གཞི་བརྟེན་ཏེ་ཡོད།

ཐིག་ཁྲམ་ ༡ པ་: མི་མང་ལས་གཡོག་ནང་གི་ དངུལ་ཕོགས་ཀྱི་ཁྱད་པར་ཆ་ཚད།

བསྐྱར་བཟོའི་དུས་ཡུན།
ལྷན་གཞུང་དྲུང་ཆེན་དང་ ལག་ལེན་ ༤ པའི་བར་ན་ ཁྱད་པར་ཆ་ཚད།

དངུལ་ཕོགས་ཡོངས་བསྡོམས། དངུལ་ཕོགས་ངེས་ཏིག།

2010 9.4 8.9

2014 8.9 8.0

2019 7.3 6.4

2022 6.2 5.2

2023 (བསྐྱར༌བཟོའི༌གྲོས༌འདེབས།) 6.7 5.5



6 དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

༣.༣ ཁེ་གྱོང་འབག་མི་ཚུ་དང་ གྲོས་བསྟུན།

མི་མང་ལས་གཡོགཔ་ཚུ་གི་ འཚོ་བའི་གནས་གོང་དང་འབྲེལ་བའི་ དོ་འགྲན་ཚུ་ ལེགས་ཤོམ་སྦེ་ ཧ་གོ་ཐབས་ཀྱི་དོན་ལས་ ལས་སྡེ་ཚུ་
དང་གཅིག་ཁར་ ཁྱབ་ཆེ་བའི་ གྲོས་བསྟུན་ཚུ་འབད་ཡོད།

ཁེ་གྱོང་འབག་མི་ མང་ཤོས་ཅིག་གིས་ འཚོ་བའི་གནས་གོང་གི་ དོ་འགྲན་ཚུ་བསལ་ཐབས་ལུ་ དངུལ་ཕོགས་ལེགས་ཤོམ་ འོང་དགོ་པའི་ 
བསམ་འཆར་བཀོད་དེ་ཡོད་པའི་ཁར་ བྱ་སྟབས་བདེ་བའི་ ལཱ་གི་ས་ཁོངས་དང་ གཞན་ཡང་ སྟབས་བསྟུན་ལཱ་གི་དུས་ཚོད་དང་ ཨ་ལོ་སྐྱོང་
བཞག་གི་རྒྱབ་སྐྱོར། གསོ་བའི་ཉེན་བཅོལ། བཅའ་ཡིག་དང་སྒྲིག་གཞི་ཚུ་ (རྒྱལ་གཞུང་ཞི་གཡོག་ལྷན་ཚོགས་ཀྱི་ སྒྲིག་ཁྲིམས་བདག་སྐྱོང་
གི་ལག་ལེན།) བསྐྱར་ཞིབ་འབད་དགོ་པའི་སྐོར་ལས་ བསམ་འཆར་ཚུ་ བཀོད་དེ་ཡོདཔ་ཨིན། དེ་ཁ་ལུ་ དངུལ་ཕོགས་བསྐྱར་བཟོ་ལུ་
བརྟེན་ཏེ་ ཁང་གླ་དང་སྦྲགས་པའི་ གོང་ཚད་ཡར་སེང་ མཐོ་དྲགས་འབད་ནི་ཚུ་ བལྟ་རྟོག་འབད་དེ་ གཡོག་ནང་ སྒྲིག་ལོ་ ༢༠ གི་ཤུལ་
ལུ་ འཚོ་རྟེན་གྱི་རྒས་ཕོགས་ཐོབ་མིའི་གྲངས་སུ་ འཛུལ་དགོ་པའི་འགན་ཁུར་ འཕྲོ་རྒྱུན་བཅད་དགོཔ་ཚུ་ཡང་ གནད་དོན་གཙོ་བོ་སྦེ་ཐོན་
ཡོད། དེ་བཟུམ་མའི་ གྲོས་འདེབས་ལ་ལོ་ཅིག་ དངུལ་ཕོགས་ལྷན་ཚོགས་ཀྱི་ འགན་ཁུར་གྱི་ཕྱི་ཁར་འབདཝ་ལས་ དེ་ཚུ་ལོགས་སུ་ སྡེབ་
སྒྲིག་འབད་དེ་ ཤུལ་ལས་ འབྲེལ་ཡོད་ལས་སྡེ་ཚུ་གིས་ བསྐྱར་ཞིབ་ཀྱི་དོན་ལས་བཏང་ནི་ཨིན།

༣.༤ དངུལ་རྩིས་ཀྱི་མཐོང་སྣང་།

སྤྱི་ལོ་ ༢༠༢༢ སྤྱི་ཟླ་ ༣ པའི་ཚེས་ ༣༡ ལུ་ དུས་འབྲིང་དངུལ་རྩིས་སྒྲིག་བཀོད་ལྟར་དུ་ ཐོན་ཁུངས་ཚད་གཅིག་ལས་མེད་མི་དང་ འཆར་
དངུལ་གྱི་ཟད་འགྲོ་ ཡར་སེང་འགྱོ་མི་ལས་བརྟེན་ཏེ་ དངུལ་རྩིས་གནས་སྟངས་དེ་ དམ་སུ་ཡོད་པའི་ བརྡ་སྟོན་འདུག། འདི་འབདཝ་ལས་ 
རྩིས་ཆད་དེ་ ནང་འཁོད་ཐོན་སྐྱེད་ཡོངས་བསྡོམས་ལས་ བརྒྱ་ཆ་ ༧ ལས་ལྷག་སྟེ་ མཐོ་སུ་སྦེ་འཐོན་ནིའི་ ཚོད་རྩིས་ཡོདཔ་ལས་ མ་
དངུལ་གྱི་དགོས་མཁོ་དེ་ ཕྱིའི་ཐོན་ཁུངས་ ཡང་ན་ ནང་འཁོད་ཚོང་ལམ་ནང་ལས་ བསྡུ་སྒྲུབ་འབད་དགོཔ་ཨིན། རྒྱལ་ཁབ་ཀྱི་ རྒྱ་ཁྱབ་
དཔལ་འབྱོར་གྱི་ གཞི་རྩ་ཚུ་དང་འཁྲིལཝ་ད་ རྩིས་ཆད་མཐོ་སུ་སྦེ་ རྒྱུན་སྐྱོང་འཐབ་པ་ཅིན་ དུས་རིང་ལུ་ དཔལ་འབྱོར་གྱི་ཡུན་བརྟན་ 
བདེ་ལེན་འབད་དགོཔ་ འཐོན་ནི་ཨིན་པས། གཞུང་གི་ རྒྱུན་སྐྱོང་ཟད་འགྲོ་ཚུ་ ནང་འཁོད་ཐོན་ཁུངས་ཉག་གཅིག་གིས་ ལངམ་སྦེ་བཞག་
ནི་དེ་ ངེས་གཏན་བཟོ་ནི་དང་ རྒྱལ་ཁབ་ཀྱི་ དངུལ་རྩིས་ཡུན་བརྟན་ བདེ་ལེན་མ་འབད་བར་ རྒྱུན་སྐྱོང་འཐབ་ནིའི་དོན་ལས་ དངུལ་
ཕོགས་དང་འཐུས་ཀྱི་ བསྐྱར་བཟོ་གང་རུང་དེ་ དངུལ་རྩིས་སྒྲིག་བཀོད་ནང་འཁོད་ མཐུན་འགྲིག་འབད་དགོ་ནི་ཨིན་པས། 

འདི་འབདཝ་ལས་ རྒྱལ་ཁབ་ཀྱི་ ཡུན་བརྟན་ཅན་གྱི་ མདུན་ལམ་གྱི་ཆེད་ལུ་ དངུལ་རྩིས་བཙན་ཐབས་འབད་ནི་དང་ ཟད་འགྲོ་ཚུ་ བག་
ཟོན་གྱི་སྒོ་ལས་ འཛིན་སྐྱོང་འཐབ་ནི་དེ་ མེད་ཐབས་མེད་པའི་གཞི་ཅིག་ཨིན། དེ་ཐད་ ཞབས་ཏོག་ ལེགས་སྒྱུར་གྱི་སྒོ་ལས་སྤྲོད་ནི་དང་ 
མི་མང་ལས་གཡོག་གི་འབོར་ཚད་ འོས་ལྡན་བཟོ་ནི་ དེ་ལས་ དགོས་དོན་མེད་པའི་ ཐག་བཅད་རང་དབང་གི་ཟད་འགྲོ་ཚུ་ མར་ཕབ་རྐྱབ་
ནི་དང་ ལས་སྣ་གཉིས་ལྡབས་དང་ ཟད་འགྲོ་འཕྲོ་བརླག་ཚུ་ མར་ཕབ་བཅས་བརྒྱུད་དེ་ ཐོན་ཁུངས་བསྡུ་སྒྲུབ་ ཡར་དྲག་བཏང་ནི་དང་ 
ཟད་འགྲོ་ཚུ་ ཁུངས་ལྡན་བཟོ་ནི་ནང་ འཕྲོ་མཐུད་དེ་ར་ བརྩོན་ཤུགས་བསྐྱེད་དགོཔ་ཡོད།

༤. མི་མང་ལས་གཡོགཔ་ལུ་ ཁྱབ་ཚད། 
དངུལ་ཕོགས་ལྷན་ཚོགས་ཀྱི་ ཕྱོགས་བསྡུས་མ་དངུལ་ནང་ལས་ ཟད་འགྲོ་བཏང་མི་ མི་མང་ལས་གཡོག་པའི་ དངུལ་ཕོགས་དང་ འཐུས་ 
ཁེ་ཕན་ དེ་ལས་ གླ་ཆ་གཞན་ཚུ་གི་ བསྐྱར་བཟོ་ཚུ་ འབྲུག་གི་རྩ་ཁྲིམས་ཆེན་མོའི་ རྩ་ཚན་ ༣༠ པའི་ དགོངས་དོན་དང་འཁྲིལ་ཏེ་ གྲོས་
འདེབས་ཕུལ་ཏེ་ཡོད།
ཧེ་མའི་ དངུལ་ཕོགས་ལྷན་ཚོགས་ཀྱིས་ རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ 
འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་བཅས་ཀྱི་ མི་མང་ལས་གཡོགཔ་ཚུ་གི་ དངུལ་ཕོགས་དང་ འཐུས་ ཁེ་ཕན་ཚུ་ མ་
དངུལ་གྱི་ཐབས་ལམ་སོ་སོའི་སྒོ་ལས་ ཕྱོགས་བསྡུས་མ་དངུལ་ནང་ལས་ ཟད་འགྲོ་བཏང་དོ་ཡོདཔ་ལས་ དངུལ་ཕོགས་ལྷན་ཚོགས་ཀྱི་ 
འགན་ཁུར་གྱི་གྲས་ལས་ བཏོན་བཞག་ཡོདཔ་ཨིན། ཨིན་རུང་ ཁོང་གི་དངུལ་ཕོགས་དང་ འཐུས་ ཁེ་ཕན་ཚུ་གི་དོན་ལས་ འཕྲོ་མཐུད་
དེ་ར་ རྒྱལ་ཁམས་ཀྱི་དངུལ་མཛོད་གུ་ གཞི་བརྟེན་དགོཔ་ལས་ གཙུག་སྡེ་ (རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་
བའི་ཚན་རིག་གཙུག་ལག་སློབ་སྡེ་ འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་)དེ་ཚུ་ ཁོང་རའི་ དངུལ་འབྲེལ་ཡུན་བརྟན་མ་
འགྲུབ་ཚུན་ དངུལ་ཕོགས་ལྷན་ཚོགས་ཀྱི་ འགན་ཁུར་གྱི་གྲངས་སུ་བཙུགས་དགོ་པའི་ དགོས་མཁོ་དང་འབྲེལ་ཆགས་ཡོདཔ་སྦེ་ ངོས་
འཛིན་འབད་ཡོད། 

འདི་འབདཝ་ལས་ རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ འཇིགས་མེད་སེངྒེ་དབང་
ཕྱུག་ཁྲིམས་དོན་སྤེལ་ཁང་ཚུ་གི་ དངུལ་ཕོགས་དང་ འཐུས་ ཁེ་ཕན་ཚུ་ དངུལ་ཕོགས་ལྷན་ཚོགས་དྲུག་པའི་ ཁྱབ་ཚད་དང་ འགན་ཁུར་
གྱི་གྲངས་སུ་ བཙུགས་ཏེ་ཡོད།

༥. དངུལ་ཕོགས་བསྐྱར་བཟོ།
མི་མང་ལས་གཡོགཔ་ཚུ་གི་ འཚོ་བའི་གནས་ཚད་ ལེགས་སྒྱུར་དང་ སེམས་ཤུགས་བསྐྱེད་ཐབས་ཀྱི་དོན་ལས་ དངུལ་ཕོགས་ ལེགས་
ཤོམ་དང་ དྲང་སྙོམས་ཡོདཔ་སྦེ་ སྤྲོད་ནིའི་ གཞི་རྩ་དང་འཁྲིལ་ཏེ་ དངུལ་ཕོགས་བསྐྱར་བཟོའི་དོན་ལུ་ དངུལ་ཕོགས་ལྷན་ཚོགས་ཀྱིས་ 
གཤམ་འཁོད་ཀྱི་ ཁྱད་ཆོས་ཚུ་ བསམ་ཞིབ་འབད་ཡོད།:

•	 འབྲུག་གི་འཚོ་བའི་གནས་ཚད་དབྱེ་ཞིབ་ ༢༠༢༢ ཅན་མའི་ སྙན་ཞུ་དང་འཁྲིལཝ་ད་ ཟླ་རིམ་བཞིན་དུ་ བཟའ་ཚང་རེནང་ལུ་ ངོ་
རྐྱང་གི་ཟད་འགྲོ་ དངུལ་ཀྲམ་ ༡༩,༣༧༤ རེ་དགོཔ་ཡོད་མི། 

•	 གནད་འགག་ཆེ་བའི་ འགོ་ཁྲིད་དང་ འཛིན་སྐྱོང་གི་ འགན་ཁུར་གྱི་དོན་ལུ་ རིག་སྟོབས་ཡོད་མི་ཚུ་ བསྡུ་ནི་དང་ བདག་བཟུང་
འབད་ནི།

•	 གཟེངས་ཐོན་རིམ་ལུགས་ གོང་འཕེལ་གཏང་ནི་དང་ མཐར་འཁྱོལ་ཅན་གྱི་གྲུབ་འབྲས་ བཏོན་ནི་ལུ་ སེམས་ཤུགས་བསྐྱེད་དགོ་
པའི་ རྒྱུད་བསྐུལ་འབད་ནི། 

•	 ཡར་སེང་ཅན་གྱི་འགན་ཁུར་དང་ འགན་འཁྲི་ལུ་ ངོས་ལེན་འབད་ནི།

•	 ཡར་འཕེལ་ཅན་གྱི་ཚེ་གཡོག་ གོང་འཕེལ་གཏང་ནི་དང་།

•	 མི་མང་ལས་གཡོགཔ་ཚུ་གི་བར་ན་ དངུལ་ཕོགས་དྲང་སྙོམས་ ངེས་གཏན་བཟོ་ནི།

མི་མང་ལས་གཡོགཔ་ཚུ་གི་ དངུལ་ཕོགས་བསྐྱར་བཟོའི་ གྲོས་འདེབས་འདི་ གཤམ་འཁོད་བཞིན་དུ་ཨིན།:

•	 འབྲུག་གི་ དངུལ་ཕོགས་སྒྲིག་བཀོད་གཞི་སྒྱུར་བཅའ་ཁྲིམས་ ༢༠༢༢ ཅན་མ་དེ་ ད་རེས་ཀྱི་ བསྐྱར་བཟོའི་གཞི་རྟེན་སྦེ་ ལག་
ལེན་འཐབ་ནི།

•	 དངུལ་ཕོགས་ཚད་གཞི་དེ་ ད་རེས་ཡོད་པའི་ གནས་ཚད་ཁར་བཞག་སྟེ་ གོ་གནས་སྡེ་རིམ་ རེ་རེའི་དོན་ལུ་ དངུལ་ཕོགས་བསྐྱར་
བཟོ་དེ་ དངུལ་ཕོགས་ཚད་གཞི་ དམའ་མཐའ་གུ་ བརྒྱ་ཆའི་སྒོ་ལས་སྤྲོད་ནི། 

•	 དྲང་སྙོམས་གླ་ཆའི་སྒྲིག་བཀོད་ལྟར་དུ་ གྲོས་འདེབས་བཀོད་པའི་ བསྐྱར་བཟོ་དེ་ འགྱུར་ཁྱད་དངུལ་ཕོགས་ཀྱི་ ཆ་ཤས་སྦེ་ བརྩི་
འཇོག་འབད་ནི།

༥.༡ ཞི་གཡོགཔ་ཚུ་གི་ དངུལ་ཕོགས་བསྐྱར་བཟོ།

དངུལ་ཕོགས་ལྷན་ཚོགས་ཀྱིས་ ཞི་གཡོག་གི་སྡེ་རིམ་ ཡོངས་རྫོགས་ལུ་ དམའ་མཐའི་དངུལ་ཕོགས་ཚད་གཞི་གུ་ ཡར་སེང་གི་བསྐྱར་བཟོ་ 
བརྒྱ་ཆ་ ༥༠ གི་ གྲོས་འདེབས་ཕུལཝ་ཨིན། འབྲུག་གི་ དངུལ་ཕོགས་སྒྲིག་བཀོད་གཞི་སྒྱུར་བཅའ་ཁྲིམས་ ༢༠༢༢ ཅན་མ་གུ་ལུ་ དངུལ་
ཕོགས་བསྐྱར་བཟོ་དང་ ཡར་སེང་ཚུ་ ཟུར་དེབ་ ༡ པ་དང་ ༢ པ་ནང་ལུ་ བཀོད་དེ་ཡོད། 

དངུལ་ཕོགས་ལྷན་ཚོགས་དྲུག་པའི་ གྲུབ་འབྲས་ཚུ་ཡང་ སྤྱི་ལོ་ ༢༠༢༣ སྤྱི་ཟླ་ ༧ པ་ནང་ལས་ ཆ་གནས་སྤེལ་ནིའི་ འདུན་པ་ཡོདཔ་
ལས་ དངུལ་ཕོགས་བསྐྱར་བཟོ་གཉིས་ཆ་ར་ཚུད་པའི་ སྤྱིར་བཏང་དངུལ་ཕོགས་ཡར་སེང་དེ་ ཆེ་མཐོའི་སྡེ་རིམ་གྱི་ ལས་གཡོགཔ་ལུ་ བརྒྱ་
ཆ་ ༥༥ དང་ སྡེ་རིམ་ཆུང་བའི་ལས་གཡོགཔ་ལུ་ བརྒྱ་ཆ་ ༧༤ རེའི་རྩིས་ཨིན། 

༥.༢ མི་མང་ལས་གཡོགཔ་གཞན་ཚུ་གི་ དངུལ་ཕོགས་བསྐྱར་བཟོ།

འདི་དང་ཤོ་མཚུངས་ མི་མང་ལས་གཡོགཔ་གཞན་ཚུ་ལུ་ཡང་ དངུལ་ཕོགས་ཚད་གཞི་ དམའ་མཐའ་གུ་ ཡར་སེང་བརྒྱ་ཆ་ ༥༠ རེའི་ 
གྲོས་འདེབས་ཕུལཝ་ཨིན། དངུལ་ཕོགས་བསྐྱར་བཟོ་དང་ དངུལ་ཕོགས་སྒྲིག་བཀོད་གཞི་སྒྱུར་བཅའ་ཁྲིམས་ ༢༠༢༢ ཅན་མ་ཚུ་ ཟུར་
དེབ་ ༣ པ་དང་ ༤ པ་ནང་ལུ་ བཀོད་དེ་ཡོད།

འབྲུག་གི་བཙག་འཐུ་ལྷན་ཚོགས་དང་ དྲང་ཁྲིམས་ལྷན་སྡེ། རྒྱལ་གཞུང་ཟློས་གར་སྤེལ་ཁང་། དེ་ལས་ ཞི་གཡོག་བཅའ་ཡིག་འོག་ལུ་ 
བསྐོ་བཞག་ཐོག་ གཏན་འཇགས་ཀྱི་ཞི་གཡོགཔ་མིན་པའི་ལས་གཡོགཔ་ (para-regular) ཚུ་ལུ་ ཞི་གཡོག་གི་ སྡེ་རིམ་དང་དོ་
མཉམ་པའི་ བསྐྱར་བཟོ་འབད་དགོ།

༥.༣ མི་མང་ལས་གཡོགཔ་གཞན་ཚུ་གི་ དངུལ་ཕོགས་བསྐྱར་བཟོ་ - རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་
གསོ་བའི་ཚན་རིག་གཙུག་ལག་སློབ་སྡེ་ འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་།

འདས་པའི་ དངུལ་ཕོགས་ལྷན་ཚོགས་ཚུ་གིས་ རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་
སྡེ་ འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་ཚུ་གི་ མི་མང་ལས་གཡོགཔ་ཚུ་ དངུལ་ཕོགས་ལྷན་ཚོགས་ཀྱི་ ལཱ་འགན་ནང་ལས་ 
ཕྱིར་བཏོན་འབད་བཞག་ཡོདཔ་ཨིན།



9དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

རྒྱལ་འཛིན་གཙུག་ལག་སློབ་སྡེ་དེ་ ཞི་གཡོག་དང་ འབྲེལ་ཆགས་མེདཔ་བཟོ་བའི་ཤུལ་ ཁོང་གི་དངུལ་ཕོགས་དང་འཐུས་ དེ་ལས་ ཁེ་
ཕན་དང་ གླ་ཆ་གཞན་ཚུ་ གླ་ཆ་དང་གླ་འཐུས་ཀྱི་སྒོ་ལས་ ཕྱོགས་བསྡུས་མ་དངུལ་ནང་ལས་ ཕྱིར་བཏོན་འབདཝ་ཨིན། ཨིན་རུང་ གེ་སར་
རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་དང་ འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་གི་ཐད་ལུ་ མི་མང་ལས་གཡོགཔ་
གཞན་ཚུ་དང་ ཤོ་མཚུངས་ དངུལ་ཕོགས་དང་ འཐུས་ ཁེ་ཕན་ཚུ་ ཕྱོགས་བསྡུས་མ་དངུལ་ནང་ལས་ བཏོནམ་ཨིན།

མི་མང་ལས་གཡོགཔ་དེ་ཚུའི་ དངུལ་ཕོགས་དང་འཐུས་ ཁེ་ཕན་ཚུ་ རྒྱལ་ཁམས་ཀྱི་དངུལ་མཛོད་ནང་ལས་བཏོནམ་ལས་དང་ གནང་བ་
ཡང་ གཞུང་གིས་གྲོལ་དོ་ཡོདཔ་ལས་ དེ་ཚུ་ (རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་
སྡེ་ འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་ཚུ།) དངུལ་ཕོགས་ལྷན་ཚོགས་ཀྱི་ འགན་ཁུར་ནང་ བཙུགས་དགོ་པའི་ འོས་
འབབ་ཡོདཔ་སྦེ་མཐོངམ་ལས་ དངུལ་ཕོགས་ལྷན་ཚོགས་དྲུག་པའི་ འགན་ཁུར་འོག་ལུ་ ཚུད་དགོཔ་ཨིན།

༦. རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ 
འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་ཚུ་གི་ དངུལ་ཕོགས་སྒྲིག་བཀོད་གཞི་སྒྱུར། 
༦.༡ ད་ཡོད་དངུལ་ཕོགས་ལམ་ལུགས་ཀྱི་ སྒྲིག་བཀོད་གཞི་སྒྱུར། 

དངུལ་ཕོགས་ལྷན་ཚོགས་ཀྱིས་ རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ འཇིགས་
མེད་སེངྒེ་དབང་ཕྱུག་ཁྲིམས་དོན་སྤེལ་ཁང་ཚུ་གི་ ད་རེས་ཡོད་པའི་ འཐུས་ཚུ་ གཤམ་འཁོད་ཀྱི་དབྱེ་བ་ཚུ་ནང་ མཉམ་བསྡབས་ཐོག་ལས་ 
ཁོང་གི་ ད་ཡོད་དངུལ་ཕོགས་ལམ་ལུགས་དེ་ ཞི་གཡོགཔ་ཚུ་དང་འདྲཝ་སྦེ་ དྲང་སྙོམས་གླ་ཆའི་ལམ་ལུགས་ནང་ལུ་བཙུགས་ཏེ་ སྐྱོང་
བཞག་འཐབ་དགོཔ་སྦེ་ཨིན།:

༡. དངུལ་རྐྱང་གླ་ཆ་ཚུ་ སྒྱུར་བཅོས་མ་འབད་བར་ ཕྱིར་བཏོན་འབད་ཡོདཔ་: མི་མང་ལས་གཡོགཔ་ཅིག་གིས་ རང་གི་འགན་ཁུར་
འགྲུབ་ཚུགས་པའི་ འཇོན་ཐངས་ ཡང་ན་ ཕན་ཤུགས་ལུ་ ཐད་ཀར་གྱི་འབྲེལ་ཆགས་མེད་མི་དང་ ཡང་ན་ དེ་ལུ་གནོད་པ་
ཡོད་མི་ ཡང་ན་ ད་རེས་ཀྱི་གནས་སྟངས་ནང་ འབྲེལ་དོན་མེད་པའི་ འཐུས་ཚུ་ ཕྱིར་བཏོན་འབད་ཡོད། 

༢. མཉམ་བསྡབས་/ཕྱིར་བཏོན་འབད་ཡོད་མི་དང་ དངུལ་རྐྱང་གླ་ཆ་ལུ་ སྒྱུར་བཅོས་འབད་ཡོདཔ་: ཡོངས་ཁྱབ་ཅན་སྦེ་ སྤྲོད་སྲོལ་
ཡོད་མི་དང་ ཁྱད་ལཱ་གི་རིག་རྩལ་དང་འབྲེལ་བའི་ འབྲེལ་ཡོད་འཐུས་ཚུ་ འགྱུར་ཁྱད་དངུལ་ཕོགས་ནང་ལུ་ མཉམ་བསྡབས་
འབད་ཡོདཔ་ལས་ ད་ལས་ཕར་ དེ་ཚུ་རྒྱུན་བཅད་ནི་ཨིན། 

༣. བདེ་སྒྲིག་ཐོག་ལས་ རང་འཇགས་བཞག་ཡོདཔ་: མི་མང་ལས་གཡོགཔ་ཚུ་གིས་ རང་སོའི་འགན་ཁུར་འགྲུབ་ནི་ལུ་ རྒྱབ་སྐྱོར་
གྱི་དགོས་མཁོ་ཡོད་པའི་ འཐུས་ལ་ལོ་ཅིག་ བདེ་སྒྲིག་དུམ་གྲ་རེ་འབད་དེ་ རང་འཇགས་བཞག་སྟེ་ཡོད། 

༤.	སྔར་བཞིན་ རང་འཇགས་བཞག་ཡོདཔ་: དམིགས་བསལ་གྱི་གནས་སྟངས་ ཡང་ན་ གོ་གནས་ཚུ་དང་འབྲེལ་བའི་འཐུས་ཚུ་ 
གནས་སྟངས་ལུ་ འགྱུར་བ་ཐོནམ་ད་ ཆ་མེད་འགྱོ་ནི་ཨིནམ་ལས་ སྔར་བཞིན་རང་འཇགས་བཞག་སྟེ་ཡོད།

༦.༡.༡ དངུལ་ཕོགས་སྒྲིག་བཀོད། 
དྲང་སྙོམས་གླ་ཆའི་ལམ་ལུགས་འོག་ལུ་ དངུལ་ཕོགས་སྒྲིག་བཀོད་དེ་ གཤམ་འཁོད་བཞིན་དུ་འོང་དགོ།:

དྲང་སྙོམས་གླ་ཆ།

= འགྱུར་མེད་དངུལ་ཕོགས། + འགྱུར་ཁྱད་དངུལ་ཕོགས།

༡. ཟླ་རིམ་གཞི་རྟེན་དངུལ་ཕོགས།

༢. ཟུར་ཕོགས་ཀྱི་ཆེད་ལུ་ བརྩི་འཇོག་མེད་
པའི་ ཟླ་རིམ་དངུལ་ཕོགས།

༡. ཟླ་རིམ་འགྱུར་ཁྱད་རྒུད་འཐུས།

༢. གྲུབ་འབྲས་འཛིན་སྐྱོང་ལམ་ལུགས་ བསྐྱར་བཟོ་འབད་
བའི་ཤུལ་ལུ་ བསྟར་སྤྱོད་འབད་ནི་ཨིན་པའི་ གྲུབ་འབྲས་
གུ་གཞི་བརྟེན་པའི་ སེམས་ཤུགས་མཐུན་རྐྱེན།

འགྱུར་མེད་དངུལ་ཕོགས་ནང་ལུ་ གཤམ་འཁོད་ཚུ་ཚུད་ནི་ཨིན་:

༡.	 དགོངས་ཞུའི་ཁེ་ཕན་ཚུ་ རྩིས་བཀོད་འབད་ནི་ལུ་ ལག་ལེན་འཐབ་སྲོལ་ཡོད་མི་ གཞི་རྟེན་དངུལ་ཕོགས་དང་ ད་རེས་ཀྱི་ 
གཞི་རྟེན་དངུལ་ཕོགས་ལུ་བརྟེན་པའི་ རྩིས་བཀོད་གཞན་གྱི་རིགས་དང་། 

༢.	 ཟུར་ཕོགས་ཀྱི་ཆེད་ལུ་ བརྩི་འཇོག་མེད་པའི་ ཟླ་རིམ་དངུལ་ཕོགས་ནང་ལུ་ ད་ཡོད་ ཡོངས་ཁྱབ་ཅན་གྱི་འཐུས་ (ཁང་གླའི་
འཐུས་)།

འགྱུར་ཁྱད་དངུལ་ཕོགས་ནང་ལུ་ གཤམ་འཁོད་ཚུ་ཚུད་ནི་ཨིན་:

༡.	 ཟླ་རིམ་འགྱུར་ཁྱད་ཀྱི་འཐུས་ནང་ལུ་ འབྲེལ་ཆགས་ཅན་སྦེ་གནས་མི་ འཐུས་ཚུ་དང་ དོ་མཉམ་པའི་ དངུལ་རྐྱང་དང་། 

༢.	 གྲུབ་འབྲས་གུ་གཞི་བརྟེན་པའི་ སེམས་ཤུགས་མཐུན་རྐྱེན་ཚུ།

༦.༢ འཐུས་ཚུ་གི་སྐྱོང་བཞག།

༦.༢.༡ ཕྱིར་བཏོན་འབད་དེ་ཡོད་པའི་འཐུས་ དངུལ་རྐྱང་ལུ་ མ་བསྒྱུར་མི་ཚུ་:

༡. ངོ་ཚབ་ཀྱི་འཐུས། འབྲུག་གི་དངུལ་ཕོགས་སྒྲིག་བཀོད་གཞི་སྒྱུར་བཅའ་ཁྲིམས་ ༢༠༢༢ ཅན་
མ་ལྟར་ འཐུས་འདི་ཚུ་ ཞི་གཡོགཔ་ཚུ་དང་ཤོ་མཚུངས་ ཕྱིར་བཏོན་
འབད་དེ་ཡོད།

འཐུས་འདི་ཚུ་ མི་མང་ལས་གཡོགཔ་ཅིག་གིས་ རང་གི་འགན་ཁུར་འགྲུབ་
ཚུགས་པའི་ འཇོན་ཐངས་ ཡང་ན་ ཕན་ཤུགས་ལུ་ ཐད་ཀར་གྱི་འབྲེལ་
ཆགས་དང་ ཡང་ན་ དེ་ལུ་གནོད་པ་ ཡང་ན་ ད་རེས་ཀྱི་གནས་སྟངས་
དང་ འབྲེལ་དོན་མིན་འདུག།

༢.
རྒྱལ་ཁབ་ནང་འཁོད་ལུ་ སྦྱོང་བརྡར་སྐབས་ཀྱི་ ཉིན་བསྟར་
འཚོ་འཐུས།

༣. རང་སོའི་དངུལ་ཕོགས།

༤. དངུལ་རྐྱང་ལག་ལེན་གྱི་འཐུས།

༥. བརྒྱུད་འབྲེལ་འཐུས།

༦.༢.༢ མཉམ་བསྡབས་/ཕྱིར་བཏོན་འབད་ཡོདཔ་དང་ དངུལ་རྐྱང་ལུ་བསྒྱུར་ཡོད་པའི་འཐུས་ཚུ།:

༡. ཁང་གླའི་འཐུས། ཁང་གླའི་འཐུས་འདི་ རྒས་ཕོགས་ཀྱི་དོན་ལུ་ བརྩི་འཇོག་མེད་པའི་ 
ཟླ་རིམ་དངུལ་ཕོགས་དང་ མཉམ་བསྡབས་འབད་དགོ།
ངལ་གསོ་དངུལ་སྒྱུར་དང་ ངལ་གསོར་འགྲུལ་བསྐྱོད་ཀྱི་འཐུས། ཁྱད་
ལཱ་གི་འཐུས། སློབ་སྟོན་མ་འབད་མིའི་འཐུས་ཚུ་ འགྱུར་ཁྱད་དངུལ་
ཕོགས་ནང་ མཉམ་བསྡབས་འབད་དེ་ ཟླ་རིམ་འགྱུར་ཁྱད་དངུལ་
ཕོགས་སྦེ་ འཐོབ་དགོ། 

༢. ངལ་གསོ་དངུལ་སྒྱུར་དང་ ངལ་གསོར་འགྲུལ་བསྐྱོད་ཀྱི་འཐུས།

༣. ཁྱད་ལཱ་གི་འཐུས་: སློབ་སྟོན་དང་ སྨན་བཅོས་ཀྱི་འཐུས།

༤. སློབ་སྟོན་མ་འབད་མིའི་འཐུས།

༦.༢.༣ བདེ་སྒྲིག་སྒོ་ལས་ རང་འཇགས་བཞག་སྟེ་ཡོད་པའི་ འཐུས་ཚུ། 

༡. འགྲོ་འགྲུལ་དང་ ཉིན་བསྟར་འཐུས། སྣུམ་འཁོར་བསྐྱོད་ཚད། 
འཐུས་འདི་ཚུ་ ཡང་བསྐྱར་ འོས་ལྡན་བཟོ་ནིའི་དོན་ལུ་དང་ འབྲུག་གི་ 
དངུལ་ཕོགས་སྒྲིག་བཀོད་གཞི་སྒྱུར་བཅའ་ཁྲིམས་ ༢༠༢༢ ཅན་མ་དང་
འཁྲིལ་ཏེ་ བདེ་སྒྲིག་སྒོ་ལས་ རང་འཇགས་བཞག་ཡོད།

༢. ཁག་འབག་ཐོག་བསྐོ་བཞག་གི་འཐུས།

༣ གནས་སོར/དགོངས་ཞུའི་སྐབས་ཀྱི་ སྒེར་ཆས་སྐྱེལ་འདྲེན་གླ་ཆ། 

༦.༢.༤ སྔར་བཞིན་ རང་འཇགས་བཞག་ཡོད་པའི་ འཐུས་ཚུ། 

༡. དུས་འཐེབ་ཀྱི་འཐུས།

གནས་སྟངས་དང་ དམིགས་བསལ་གྱི་འབྲེལ་ཆགས་ཡོད་
པའི་ འཐུས་འདི་ཚུ་ སྔར་བཞིན་རང་འཇགས་བཞག་ཡོད། 

༢. སློབ་ཚོགས་གཙོ་བོའི་འཐུས།

༣. སློབ་ཚོགས་ཁ་སྐོང་གི་འཐུས།

༤. ལས་ཁུངས་ཀྱི་འགོ་འཛིན་དང་ གཙུག་ལག་སྒྲིག་འཛིན་འོག་མའི་འཐུས།

༥. དགོངས་ཞུའི་ཁེ་ཕན་ཚུ།

༦.༣ རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ འཇིགས་མེད་སེངྒེ་དབང་
ཕྱུག་ཁྲིམས་དོན་སྤེལ་ཁང་ཚུ་གི་ དངུལ་ཕོགས་བསྐྱར་བཟོ་།

ལྷན་ཚོགས་ཀྱིས་ རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ འཇིགས་མེད་སེངྒེ་དབང་
ཕྱུག་ཁྲིམས་དོན་སྤེལ་ཁང་ཚུ་གི་ ད་་རེས་ཡོད་པའི་ དངུལ་ཕོགས་ཚུ་ བསྐྱར་ཞིབ་འབདཝ་ད་ མི་མང་ལས་གཡོགཔ་གཞན་ཚུ་དང་ཕྱདཔ་
ད་ ཁོང་གི་དངུལ་ཕོགས་ཚུ་ རྒྱ་ཆེཝ་སྦེ་ར་ མཐོ་སུ་ཡོད་པའི་ ངོས་འཛིན་བྱུང་ཡི། དེ་ཐད་ གཙོ་རིམ་གཙུག་སྡེ་ཚུ་གི་ སྤུས་ཚད་གོང་
འཕེལ་གྱི་ གལ་གནད་ལུ་ ངོས་ལེན་ཡོད་རུང་ མི་མང་ལས་གཡོགཔ་ཚུ་གི་བར་ན་ གཅིག་མཚུངས་ཀྱི་གནས་ཚད་ རྒྱུན་སྐྱོང་འཐབ་དགོཔ་
ལས་ གཅིག་མཚུངས་དང་ དྲང་བདེན་ འདྲ་མཉམ་བཅས་ཀྱི་གཞི་རྩ་ ངེས་གཏན་བཟོ་ཐབས་ལུ་ ལྷན་ཚོགས་ཀྱིས་ རྒྱལ་འཛིན་གཙུག་
ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་ཚུ་གི་ 
དངུལ་ཕོགས་ ཡར་སེང་ཐོག་གི་བསྐྱར་བཟོ་འདི་ གཤམ་འཁོད་བཞིན་དུ་ ཚད་སྒྲིག་འབད་དེ་ཡོད་: 



12 དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

ཀ. སློབ་སྟོན་མ་འབད་མི་ལས་གཡོགཔ།
ཐིག་ཁྲམ་ ༢ པ་: སློབ་སྟོན་མ་འབད་མི་ ལས་གཡོག་པའི་ དངུལ་ཕོགས་བསྐྱར་བཟོ། (%)

གོ་གནས་སྡེ་རིམ། རྒྱལ་འཛིན་གཙུག་ལག་སློབ་སྡེ་།
གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་
དང་ འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་།

བཀོད་ཁྱབ་ ༣ པ་དང་ དེའི་ ཡན་ཆད། 20% 40%

བཀོད་ཁྱབ་མཁས་མཆོག་ ༡ པ་དང་ དེའི་
འོག་རྒྱུ། 

40% 40%

•	 རྒྱལ་འཛིན་གཙུག་ལག་སློབ་སྡེའི་ བཀོད་ཁྱབ་སྡེ་རིམ་དང་ དེའི་ཡན་ཆད་ལུ་ སློབ་སྟོན་མ་འབད་མིའི་འཐུས་སྦེ་ ད་རེས་ དངུལ་
ཕོགས་ཚད་གཞི་དམའ་མཐའ་གུ་ གཞི་བརྟེན་ཏེ་ བརྒྱ་ཆ་ ༤༥ རེ་ ཐོབ་སྲོལ་ཡོདཔ་ཨིན། ལྷན་ཚོགས་ཀྱིས་ ད་རེས་ཡོད་པའི་ 
འཐུས་གུ་ དངུལ་ཕོགས་ཚད་གཞི་དམའ་མཐའ་གུ་ གཞི་བརྟེན་ཏེ་ བརྒྱ་ཆ་ ༢༠ རེའི་ འཐུས་ཁ་སྐོང་གི་ གྲོས་འདེབས་ཕུལཝ་
ཨིན།

•	 རྒྱལ་འཛིན་གཙུག་ལག་སློབ་སྡེའི་ བཀོད་ཁྱབ་མཁས་མཆོག་དང་ དེའི་འོག་རྒྱུ་ལུ་ ད་རེས་ དངུལ་ཕོགས་ཚད་གཞི་དམའ་མཐའ་
གུ་ གཞི་བརྟེན་ཏེ་ སློབ་སྟོན་མ་འབད་མིའི་འཐུས་ བརྒྱ་ཆ་ ༡༥ རེ་ སྤྲོད་སྲོལ་ཡོདཔ་ལས་ ལྷན་ཚོགས་ཀྱིས་ དངུལ་ཕོགས་
ཚད་གཞི་དམའ་མཐའ་གུ་ གཞི་བརྟེན་ཏེ་ སློབ་སྟོན་མ་འབད་མིའི་འཐུས་ བརྒྱ་ཆ་ ༤༠ རེའི་ གྲོས་འདེབས་ཕུལཝ་ཨིན། 

•	 འདི་བཟུམ་སྦེ་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་དང་ འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་གི་ 
སློབ་སྟོན་མ་འབད་མི་ ལས་གཡོགཔ་ཚུ་ལུ་ཡང་ དངུལ་ཕོགས་ཚད་གཞི་དམའ་མཐའ་གུ་ གཞི་བརྟེན་ཏེ་ སློབ་སྟོན་མ་འབད་མིའི་
འཐུས་ བརྒྱ་ཆ་ ༡༥ རེ་ སྤྲོད་སྲོལ་ཡོདཔ་ལས་ ལྷན་ཚོགས་ཀྱིས་ དངུལ་ཕོགས་ཚད་གཞི་དམའ་མཐའ་གུ་ གཞི་བརྟེན་ཏེ་ སློབ་
སྟོན་མ་འབད་མིའི་འཐུས་ བརྒྱ་ཆ་ ༤༠ རེའི་ གྲོས་འདེབས་ཕུལཝ་ཨིན། 

བསྐྱར་བཟོ་དེ་ཚུ་ དྲང་སྙོམས་གླ་ཆའི་ལམ་ལུགས་འོག་ལུ་ འགྱུར་ཁྱད་དངུལ་ཕོགས་ཀྱི་ ཆ་ཤས་སྦེ་ བཀོད་དགོཔ་དང་ སློབ་སྟོན་མ་འབད་
མི་ ལས་གཡོགཔ་གི་ བསྐྱར་བཟོ་བསྡོམས་དེ་ ཟུར་དེབ་ ༥(ཀ)པ་ནང་ལུ་ བཀོད་དེ་ཡོད། 

ཁ. སློབ་སྟོན་འབད་མི་ སློབ་ཚོགས།
རྒྱལ་འཛིན་གཙུག་ལག་སློབ་སྡེ་དང་ གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ་ འཇིགས་མེད་སེངྒེ་དབང་ཕྱུག་ཁྲིམས་དོན་
སྤེལ་ཁང་ཚུ་གི་ སློབ་སྟོན་འབད་མི་ སློབ་ཚོགས་ལུ་ དངུལ་ཕོགས་ཚད་གཞི་དམའ་མཐའ་གུ་ གཞི་བརྟེན་ཏེ་ བརྒྱ་ཆ་ ༤༠ རེའི་ གྲོས་
འདེབས་ཕུལཝ་ཨིན། སློབ་སྟོན་འབད་མི་ སློབ་ཚོགས་ཀྱི་ བསྐྱར་བཟོ་བསྡོམས་དེ་ ཟུར་དེབ་ ༥(ཁ)པ་ནང་ལུ་ བཀོད་དེ་ཡོད།



13དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

༧. འཐུས་དང་ ཁེ་ཕན་ཚུ། 
ཁེ་གྱོང་འབག་མི་ཚུ་དང་ གྲོས་བསྟུན་གྱི་སྐབས་ལུ་ ལྷན་ཚོགས་ལུ་ བཟོ་རིག་འགོ་དཔོན་དང་ སྒོ་ནོར་དྲུང་འཚོ། ཁྲིམས་རྩོད་པ། ཁྲལ་
དང་ཅ་དམ་རྩིས་ཞིབ་པ། བཙག་འཐུ་ལྷན་ཚོགས་ཀྱི་འགོ་དཔོན། མཁའ་འགྲུལ་ཕྱོགས་དཔྱད་པ། གནམ་གྲུ་ཐང་གི་ལས་བྱེད་པ། དྲུང་འཚོ། 
སྨན་གཡོགཔ། ངན་ལྷད་བཀག་སྡོམ་ལྷན་ཚོགས་ཀྱི་འགོ་དཔོན། རྒྱལ་གཞུང་འཛིན་སྐྱོང་སྤེལ་ཁང་གི་སློབ་ཚོགས། དེ་ལས་ རྒྱལ་ཡོངས་
གནམ་གཤིས་དང་ཆུ་དཔྱད་ལྟེ་བའི་ ལས་གཡོགཔ་ཚུ་གི་དོན་ལུ་ཡང་ འཐུས་དང་ཁེ་ཕན་གྱི་ གྲོས་འདེབས་ལེ་ཤ་ཅིག་ ཐོབ་ཅིས། ལས་
སྡེ་ཚུ་གིས་འབད་བ་ཅིན་ ཁོང་ལུ་ དམིགས་བསལ་གྱི་འཐུས་ཚུ་ ཐོབ་དགོ་པའི་ གྲོས་འདེབས་བཀོད་མི་དེ་ཡང་ ལཱ་གཡོག་དེ་ཚུ་ནང་མི་
སྟོབས་ཉམས་པའི་ཚད་གཞི་དང་ བདག་བཟུང་འབད་དགོ་པའི་གནད་དོན་ དེ་ལས་ དེ་ཚུ་ནང་གི་ལཱ་ལུ་ ཞེན་པ་ལོག་པའི་གནས་སྟངས་ 
ཉེན་ཁ་དང་ འགན་འཁྲི་སྦོམ་ འབག་དགོ་པའི་ གནད་དོན་ཚུ་ལུ་བརྟེན་ཏེ་ཨིན་པའི་ རྒྱུ་མཚན་ཚུ་བཀོད་ཅིས།

ལྷན་ཚོགས་ཀྱི་ཁ་ཐུག་ལས་ གནད་དོན་དེ་ཚུ་ག་ར་ སེམས་ཁར་བཞག་སྟེ་ དེ་བཟུམ་མའི་གནད་དོན་ཚུ་ ལས་སྡེ་གརའི་ མི་མང་ལས་
གཡོག་ནང་ ཡོངས་ཁྱབ་ཅན་སྦེ་ཡོདཔ་ ངོས་ལེན་ཐོག་ལས་ (ཁྱད་རིག་ ༡ པ་དང་ དེའི་འོག་རྒྱུ་ལུ་ སྤྲོད་མི་) དུས་ཐེངས་གཅིག་གི་ 
བདེ་སྒྲིག་དང་ དུས་ཐེངས་གཅིག་གི་སྤྲོད་ཆ་ བརྒྱ་ཆ་ ༥ འབད་མི་དེ་ རྒྱུན་བརྟན་བཟོ་ཐོག་ལས་ སྤྲོད་ནི་ཡོདཔ་བཟོ་དགོ་པའི་ གྲོས་
འདེབས་ཕུལཝ་ཨིན། གཞུང་ལུ་ རྒྱལ་ཁབ་ནང་གི་ དངུལ་རྩིས་གནས་སྟངས་དང་བསྟུན་ཏེ་ བསྒྱུར་བཅོས་ཀྱི་དལ་དབང་ཡོདཔ་སྦེ་ 
བཞག་ནིའི་དོན་ལས་ དུས་ཐེངས་གཅིག་གི་བདེ་སྒྲིག་དང་ དུས་ཐེངས་གཅིག་གི་སྤྲོད་ཆ་ བརྒྱ་ཆ་ ༥ འབད་མི་དེ་ དུས་དང་དུས་ལུ་ 
གཞུང་གིས་ བསྐྱར་ཞིབ་མཛད་དགོཔ་སྦེ་ སྤྱི་ཚོགས་ནང་ལས་ ཆ་སྦྱོར་མཛད་གནང་ཡོད།

དེ་ཁ་ལུ་ ལྷན་ཚོགས་ཀྱིས་ གསོ་བའི་ལས་སྡེ་ནང་ལུ་ ཁྱད་ལཱ་འབད་མི་ཚུ་ བདག་བཟུང་འབད་དགོ་པའི་དགོས་མཁོ་དེ་ གནད་དོན་གལ་
ཅན་ཅིག་ཨིན་པའི་ དྲན་ཚོར་བྱུང་ཡོད། འདི་འབདཝ་ལས་ གསོ་བའི་མཐོ་རིམ་གྱི་ཤེས་ཚད་ (MBBS) ཡོད་མི་དྲུང་འཚོ་ཚུ་དང་ 
མཁས་མཆོག་ དེ་ལས་ ནང་གསེས་མཁས་མཆོག་ཚུ་ལུ་ སྤྲོད་མི་འཐུས་ཚུ་ཡང་ བསྐྱར་ཞིབ་འབད་ཡོད།

ཤེས་རིག་ལས་སྡེ་ནང་ལུ་ གཞི་སྒྱུར་ཚུ་ ལག་ལེན་འཐབ་པའི་བསྒང་ཡོད་མི་ལུ་ ངོས་ལེན་ཐོག་ལས་ ལྷན་ཚོགས་ཀྱི་ཁ་ཐུག་ལས་ ད་རེས་
ཡོད་པའི་ སློབ་སྟོན་གྱི་འཐུས་ཀྱི་ལམ་ལུགས་དེ་ སྒྲིག་ལོའི་གྲངས་ཚད་གུ་ གཞི་བརྟེན་པའི་ལས་འཆར་ལས་ ལྕོགས་གྲུབ་ལུ་གཞི་བརྟེན་
པའི་ སེམས་ཤུགས་མཐུན་རྐྱེན་ལས་འཆར་ལུ་ སྒྱུར་བཅོས་གཏང་ནི་ལུ་ རྒྱབ་སྐྱོར་ཡོད།

༧.༡ དྲུང་འཚོ་ཚུ།

གསོ་བའི་ཁྱད་ལཱ་འབད་མི་ཚུ་ བདག་བཟུང་འབད་ནི་ལུ་ ཁེ་ཕན་གྱི་དོན་ལས་ གསོ་བའི་མཐོ་རིམ་ཤེས་ཚད་ (MBBS) ཡོད་མི་དྲུང་འཚོ་
དང་ མཁས་མཆོག་ དེ་ལས་ ནང་གསེས་མཁས་མཆོག་ཚུ་ལུ་ འགྱུར་ཁྱད་དངུལ་ཕོགས་འོག་ལུ་ ད་རེས་ཡོད་པའི་ ཁྱད་ལཱ་གི་འཐུས་གུ་ 
ཡར་སེང་ཁ་སྐོང་བཀལ་ཏེ་ཡོད། གྲོས་འདེབས་བཀོད་པའི་ བསྐྱར་བཟོ་དེ་ གཤམ་འཁོད་བཞིན་དུ་ཨིན།:



14 དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

ཐིག་ཁྲམ་ ༣ པ་: དྲུང་འཚོ་ཚུ་ལུ་ ཁྱད་ལཱ་གི་འཐུས། 

དབྱེ་ཁག། ད་ཡོད་ཁྱད་ལཱ་གི་འཐུས། གྲོས་འདེབས་བཀོད་པའི་ ཁྱད་ལཱ་གི་འཐུས།

སྤྱིར་བཏང་། 45% 55%

མཁས་མཆོག། 55% 70%

ནང་གསེས་མཁས་མཆོག། 60% 80%

ནང་པའི་དྲུང་འཚོ་ཚུ་གི་ཐད་ལུ་ ཁྱད་ལཱ་གི་འཐུས་ཚུ་ གནས་ཚིག་གཅིག་མཚུངས་ཐོག་ལས་ བརྒྱ་ཆ་ ༤༥ དང་ བརྒྱ་ཆ་ ༥༥ དེ་ལས་ 
བརྒྱ་ཆ་ ༦༠ གུ་ར་ གནས་ནི་ཨིན། 

༧.༢ སློབ་དཔོན་ཚུ།

ད་རེས་ ལག་ལེན་ཐོག་ལུ་ཡོད་པའི་ ཤེས་རིག་གཞི་སྒྱུར་གྱི་ ཆ་ཤས་སྦེ་ སློབ་དཔོན་ཚུ་གི་དོན་ལུ་ ལྕོགས་གྲུབ་གུ་གཞི་བརྟེན་པའི་ 
སེམས་ཤུགས་མཐུན་རྐྱེན་དེ་ འགོ་བཙུགས་ནིའི་ རེ་བ་ཡོདཔ་བཞིན་དུ་ ལྷན་ཚོགས་ཀྱིས་ སྤྱིར་བཏང་དངུལ་ཕོགས་དེ་ ཡོངས་སུ་
རྫོགསཔ་སྦེ་ར་ བསྐྱར་ཞིབ་འབད་ཡོད། འདི་ཡང་ སློབ་སྟོན་གྱི་ ལྕོགས་གྲུབ་དང་འབྲེལ་བའི་ ཁྱད་ལཱ་གི་འཐུས་ཚུ་ ནན་ཞིབ་ཀྱི་སྒོ་ལས་ 
གཏན་འཁེལ་འབད་དེ་ ཁྱད་ལཱ་སྦྱང་ནིའི་དོན་ལུ་ སེམས་ཤུགས་མཐུན་རྐྱེན་སྦེ་ སྤྲོད་ནི་ཡོདཔ་ ངེས་གཏན་བཟོ་ཐབས་ལུ་ཨིན།

སློབ་སྟོན་གྱི་ཁྱད་ལཱ་ནང་ལུ་ མཆོག་འགྱུར་དང་ ཁྱད་ལཱ་གི་གནས་ཚད་ ཡར་དྲག་གི་དོན་ལུ་ ལྷན་ཚོགས་ཀྱིས་ ཁྱད་ལཱ་གི་འཐུས་དེ་ འོས་
འབབ་ལྡན་ཏོག་ཏོ་ བཟོ་དགོ་པའི་ གྲོས་འདེབས་ཕུལཝ་ཨིན། འདི་ནང་ སློབ་དཔོན་/འཕྲུལ་རིག་དང་གཡོག་འབྲེལ་གྱི་ སྦྱོང་བརྡར་བྱིན་
མི་ཚུ་ལུ་ འོས་འབབ་དང་ དོ་མཉམ་ཡོད་པའི་ དངུལ་ཕོགས་སྒྲིག་བཀོད་བརྒྱུད་དེ་ ལྕོགས་གྲུབ་གུ་གཞི་བརྟེན་ཏེ་ རྒུད་གསོ་འབད་ནི་དེ་
ཚུདཔ་ཨིན།

སློབ་སྟོན་ནང་ སྒྲིག་ལོའི་གྲངས་ཚད་དང་བསྟུན་པའི་ ཁྱད་ལཱ་གི་འཐུས་ བརྒྱ་ཆ་ ༣༥ དང་ བརྒྱ་ཆ་ ༤༥ དེ་ལས་ བརྒྱ་ཆ་ ༥༥ འབད་
མི་ཚུ་ ལྕོགས་གྲུབ་གུ་གཞི་བརྟེན་པའི་ བརྟག་ཞིབ་ཀྱི་ལམ་ལུགས་ལུ་ སྒྱུར་བཅོས་འབད་དགོ་པའི་ གྲོས་འདེབས་ཨིན། འདི་ཡང་ སློབ་
དཔོན་/འཕྲུལ་རིག་དང་གཡོག་འབྲེལ་སྦྱོང་བརྡར་བྱིན་མི་ཚུ་གིས་ གཤམ་འཁོད་བཞིན་དུ་ རིག་རྩལ་བརྟག་ཞིབ་ མཐར་འཁྱོལ་ཅན་སྦེ་ 
མཇུག་བསྡུ་བའི་ཤུལ་ལུ་ ཁོང་ལུ་ ཁྱད་ལཱ་གི་འཐུས་ ཡང་ན་ ལྕོགས་གྲུབ་གུ་གཞི་བརྟེན་པའི་ སེམས་ཤུགས་མཐུན་རྐྱེན་ མཐོ་སུ་འཐོབ་
ནིའི་ འོས་འབབ་འོང་དགོ།



15དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

ཐིག་ཁྲམ་ ༤ པ་: སློབ་དཔོན་/འཕྲུལ་རིག་དང་གཡོག་འབྲེལ་ སྦྱོང་བརྡར་བྱིན་མི་ཚུ་གི་ འཐུས་དང་ ལྕོགས་གྲུབ་གུ་གཞི་བརྟེན་པའི་ 
སེམས་ཤུགས་མཐུན་རྐྱེན། 

དབྱེ་ཁག། བརྒྱ་ཆ།

དངུལ་ཕོགས་བསྐྱར་བཟོ། 50%

ལྕོགས་གྲུབ་གུ་གཞི་བརྟེན་པའི་ སེམས་ཤུགས་མཐུན་རྐྱེན།

འགོ་བཙུགས་མི་ཚུ། 35%

རིག་རྩལ་ཡོད་མི་(proficient)/སྦྱོང་བརྡར་བྱིན་མི། 45%

ཡོངས་སུ་གྲུབ་མི་(accomplished)/སྦྱོང་བརྡར་བྱིན་མི་གོངམ། 55%

ཁྱད་དུ་འཕགས་པ་(distinguished)/སྦྱོང་བརྡར་འགོ་འཛིན། 65%

སློབ་དཔོན་/འཕྲུལ་རིག་དང་གཡོག་འབྲེལ་ སྦྱོང་བརྡར་བྱིན་མི་ཚུ་ རང་སོའི་གོ་གནས་སྡེ་རིམ་གྱི་ དངུལ་ཕོགས་ཚད་གཞི་དམའ་མཐའ་གུ་
ལས་ ལྕོགས་གྲུབ་གུ་གཞི་བརྟེན་པའི་ སེམས་ཤུགས་མཐུན་རྐྱེན་ བརྒྱ་ཆ་ ༣༥ རེ་སྦེ་ ལཱ་གཡོག་འགོ་བཙུགས་ནི་ཨིན། འགོ་བཙུགས་
མིའི་གྲས་ལས་ རིག་རྩལ་ཡོད་མི་/སྦྱོང་བརྡར་བྱིན་མིའི་ གནས་ཚད་ཁར་ ཡར་སེང་གི་དོན་ལུ་ སློབ་དཔོན་/སྦྱོང་བརྡར་བྱིན་མི་ཚུ་གིས་ 
མཐར་ཕྱིན་ཆོས་རྒྱུགས་བཀལ་དགོཔ་དང་ ཆོས་རྒྱུགས་དེ་ནང་ མཐར་འཁྱོལ་བའི་ཤུལ་ལུ་ རྐྱངམ་གཅིག་ མཐར་ཕྱིན་མིའི་ སེམས་
ཤུགས་མཐུན་རྐྱེན་ བརྒྱ་ཆ་ ༤༥ གི་ ཐོབ་ལམ་ཡོད། འདི་བཟུམ་སྦེ་ ཡོངས་སུ་གྲུབ་མི་/སྦྱོང་བརྡར་བྱིན་མི་གོངམ་དང་ ཁྱད་དུ་འཕགས་
པ་/སྦྱོང་བརྡར་འགོ་འཛིན་ཚུ་གི་ གནས་ཚད་ཁར་ ཡར་སེང་གི་དོན་ལུ་ཡང་ དེ་བཟུམ་མའི་ ཐབས་ལམ་ ལག་ལེན་འཐབ་ནི་ཨིན།

ད་རེས་ རང་སོའི་ སྒྲིག་ཡོག་གི་ལོ་གྲངས་གུ་གཞི་བརྟེན་ཏེ་ དངུལ་ཕོགས་ཚད་གཞི་དམའ་མཐའ་གུ་ལས་ སློབ་སྟོན་གྱི་འཐུས་ བརྒྱ་ཆ་ 
༤༥ ལས་ བརྒྱ་ཆ་ ༥༥ རེ་ ཐོབ་སྲོལ་ཡོད་མི་ སློབ་དཔོན་/སྦྱོང་བརྡར་བྱིན་མི་ཚུ་གི་ཐད་ལུ་ རིག་རྩལ་ཡོད་མི་/སྦྱོང་བརྡར་བྱིན་མི་དང་ 
ཡོངས་སུ་གྲུབ་མི་/སྦྱོང་བརྡར་བྱིན་མི་གོངམ་ཚུ་གི་ གནས་ཚད་ཀྱི་བརྟག་ཞིབ་ མཇུག་བསྡུ་བའི་ཤུལ་ལུ་ གནས་ཚད་ ཡར་སེང་འབད་དགོ། 
དཔེར་ན་ སློབ་སྟོན་གྱི་འཐུས་ བརྒྱ་ཆ་ ༤༥ ཐོབ་མི་ཅིག་ འཐུས་ཀྱི་ཐོབ་ལམ་བརྒྱ་ཆ་ ༥༥ གི་གནས་ཚད་ཁར་ ཡར་སེང་གི་དོན་ལུ་ ཁོ་
/མོ་གིས་ རིག་རྩལ་ཡོད་མི་/སྦྱོང་བརྡར་བྱིན་མི་དང་ ཡོངས་སུ་གྲུབ་མི་/སྦྱོང་བརྡར་བྱིན་མི་གོངམ་ཚུ་གི་ གནས་ཚད་ཀྱི་བརྟག་ཞིབ་ གཉིས་
ཆ་ར་ནང་ མཐར་འཁྱོལ་དགོ། འདི་ཡང་ ད་རེས་ཀྱི་སློབ་དཔོན་ སྒྲིག་གཡོག་གི་ལོ་གྲངས་ ཉག་གཅིག་གུ་ གཞི་བརྟེན་ཏེ་ཡོད་མི་ཚུ་ ག་
ར་་ ལྕོགས་གྲུབ་གུ་གཞི་བརྟེན་པའི་ མཐུན་རྐྱེན་གྱི་གནས་རིམ་ནང་ བཙུགས་དགོཔ་ཡོདཔ་ལས་ གྲོས་འདེབས་འདི་བཀོདཔ་ཨིན།

༧.༣ དམིགས་བསལ་གྱི་ ཁག་འབག་ཐོག་ལུ་ བསྐོ་བཞག་གི་འཐུས།

འཕྲལ་ཁམས་ལུ་ རྒྱལ་གཞུང་ཞི་གཡོག་ལྷན་ཚོགས་ཀྱིས་ ཞི་གཡོག་གཞི་སྒྱུར་དང་འཁྲིལ་ཏེ་ ཞི་གཡོག་ནང་ལུ་ བཀོད་ཁྱབ་ཀྱི་གནས་
ཚད་ཁར་ ཞི་གཡོག་གི་ཕྱི་ལས་ཡང་ བསྐོ་བཞག་ཐོག་ལས་ རིག་རྩལ་རྒྱ་སྐྱེད་བཏང་ནི་ཨིན་པའི་ གསལ་བསྒྲགས་འབད་དེ་ཡོད།



16 དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

ལྷན་ཚོགས་ཀྱིས་ གཞི་གཡོག་སྒྱུར་བཅོས་དེ་ལུ་ ངོས་ལེན་ཡོདཔ་དང་ དེ་བཟུམ་མའི་ གསར་བཏོད་ལས་རིམ་དེ་ མི་མང་ལས་སྡེ་ གཞན་
ཚུ་ནང་ཡང་ ཆ་འཇོག་འབད་དེ་ བཀོད་ཁྱབ་མིན་པའི་ ཁྱད་ལཱ་འབད་མི་དང་ མཁས་མཆོག་ཚུ་ལུ་ ཁྱབ་ཚད་སྤེལ་ཚུགས་པས། དེ་ཐད་ 
རིག་རྩལ་དྲག་ཤོས་ཚུ་ འདུ་ནིའི་དོན་ལས་ དངུལ་ཕོགས་ཚུ་ཡང་ ཚུལ་དང་མཐུན་ཏོག་ཏོ་སྦེ་ ལེགས་ཤོམ་འོང་དགོ་མི་དེ་ལུ་ཡང་ ལྷན་
ཚོགས་ཀྱིས་ ངོས་ལེན་ཡོད། 

འདི་འབདཝ་ལས་ ལྷན་ཚོགས་ཀྱིས་ གཙུག་ལག་སློབ་སྡེ་ཚུ་དང་སྦྲགས་ཏེ་ མི་མང་ལས་གཡོག་ནང་ལུ་ དེ་བཟུམ་མའི་བསྐོ་བཞག་གི་དོན་
ལུ་ གཞུང་གི་ཁ་ཐུག་ལས་ དམིགས་བསལ་གྱི་ ཁག་འབག་ཐོག་བསྐོ་བཞག་གི་འཐུས་ སྤྲོད་ནི་ལུ་ གནང་བ་འགྲོལ་གནང་དགོ་པའི་ 
གྲོས་འདེབས་ཕུལཝ་ཨིན།

༧.༤ དགོངས་ཞུའི་ཁེ་ཕན་ཚུ།

དགོངས་ཞུའི་ཁེ་ཕན་ཚུ་ མི་མང་ལས་གཡོག་ནང་ལས་ དགོངསམ་ཞུ་བའི་ཤུལ་ལུ་ མི་སྡེའི་ཉེན་སྲུང་སྦེ་ རྒྱལ་ཡོངས་ཟུར་ཕོགས་དང་འཚོ་
རྟེན་མ་དངུལ་གྱིས་ མི་མང་ལས་གཡོགཔ་ག་ར་ལུ་ སྤྲོད་སྲོལ་ཡོདཔ་དང་ ཁོང་གིས་ སྤྲོད་སྲོལ་ཡོད་པའི་ ལས་འཆར་ཚུ་ ཡུན་བརྟན་གྱི་
གནད་དོན་དང་འབྲེལ་ཏེ་ ད་རེས་ བསྐྱར་ཞིབ་འབད་བའི་བསྒང་ཡོད། ལྷན་ཚོགས་ཀྱིས་ རྒྱལ་ཡོངས་ཟུར་ཕོགས་དང་འཚོ་རྟེན་མ་དངུལ་
གྱིས་ ལག་ལེན་འཐབ་པའི་བསྒང་ཡོད་མི་ གཞི་སྒྱུར་ཚུ་ལུ་ ངོས་ལེན་ཐོག་ གཞི་སྒྱུར་དེ་དང་འཁྲིལ་ཏེ་ གཞུང་གིས་ གསལ་བསྒྲགས་མ་
གནང་ཚུན་ ད་རེས་ཡོད་པའི་ དགོངས་ཞུའི་ཁེ་ཕན་གྱི་ ལས་འཆར་ཚུ་ འཕྲོ་རྒྱུན་མཐུད་ནི་ཨིན།

༧.༥ ལཱ་འགན་དང་ ཆེད་དུ་འབྲེལ་བའི་སྣུམ་འཁོར། 

བཀོད་ཁྱབ་སྡེ་རིམ་ལུ་ ལཱ་འགན་དང་ ཆེད་དུ་འབྲེལ་བའི་སྣུམ་འཁོར་ཚུ་ གཞུང་གིས་ སྤྱི་ཐོག་ལུ་སྤྱོད་པའི་སྣུམ་འཁོར་ (pool 
vehicles) ཚུ་དང་སྦྲགས་ཏེ་ ཁུངས་ལྡན་བཟོ་མ་གནང་ཚུན་ རང་འཇགས་བཞག་ནི་ཨིན།

༧.༦ ཕྱི་འབྲེལ་ལས་དོན་ནང་ ས་གནས་ཀྱི་ལས་བྱེད་པ།

འཛམ་གླིང་ནང་ལུ་ འབྲུག་གི་སྐུ་ཚབ་ཡིག་ཚང་ དག་པ་ཅིག་ར་ཡོདཔ་དང་ དེ་ཚུ་ནང་ལུ་ ས་གནས་ཀྱི་ ལས་གཡོགཔ་ཚུ་ བསྐོ་བཞག་
འབད་སྲོལ་ཡོད། ད་རེས་ཚུན་ ས་གནས་ཀྱི་ལས་གཡོགཔ་ བསྐོ་བཞག་གྲུབ་མི་ཚུ་གི་ དངུལ་ཕོགས་ཚད་གཞི་དེ་ མི་མང་ལས་གཡོག་
གི་ དངུལ་ཕོགས་ཚད་གཞི་དང་གཅིག་ཁར་ གཏན་འཁེལ་བཟོ་སྟེ་ཡོདཔ་ལས་ དངུལ་ཕོགས་བསྐྱར་བཟོའི་བཅའ་ཁྲིམས་ཀྱི་ ཆ་ཤས་སྦེ་
ཚུདཔ་ཨིན།

ཨིན་རུང་ ལྷན་ཚོགས་ལུ་ དེ་བཟུམ་མའི་ ས་གནས་ཀྱི་ ལས་གཡོགཔ་ཚུ་གི་ བསྐོ་བཞག་དེ་ རྒྱལ་ཁབ་རང་སོའི་ ལཱ་གཡོག་དང་ལས་
མིའི་ ཁྲིམས་ལུགས་ཚུ་གི་འོག་ལུ་ སྐྱོང་བཞག་འཐབ་དོ་ཡོད་པའི་ དྲན་ཚོར་བྱུང་ཡོདཔ་དང་ དེ་ལུ་བརྟེན་ཏེ་ ས་གནས་ཀྱི་ ལས་གཡོགཔ་
ཚུ་གི་ ད་ཡོད་དངུལ་ཕོགས་སྒྲིག་བཀོད་དེ་ རྒྱལ་ཁབ་རང་སོའི་ ལཱ་གཡོག་དང་ལས་མིའི་ ཁྲིམས་ལུགས་ཀྱི་ དགོས་མཁོ་ཚུ་ འགྲུབ་ནིའི་
ཆེད་ལུ་ བསྐྱར་བཟོ་འབད་དགོ་ནི་ཨིན་པས། འདི་འབདཝ་ལས་ ལྷན་ཚོགས་ཀྱིས་ གཤམ་འཁོད་ གྲོས་འདེབས་ཚུ་ཚུད་དེ་ཡོད།:



17དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

•	 སྤྱི་ལོ་ ༢༠༢༣ སྤྱི་ཟླ་ ༧ པའི་ཚེས་ ༡ ལས་ ཕྱི་འབྲེལ་ལས་དོན་ནང་ལུ་ ས་གནས་ཀྱི་ལས་གཡོགཔ་ བསྐོ་བཞག་ཚུ་གི་ 
དངུལ་ཕོགས་ཚད་གཞི་དེ་ འཕྲོ་རྒྱུན་བཅད་ནི། 

•	 སྤྱི་ལོ་ ༢༠༢༣ སྤྱི་ཟླ་ ༧ པའི་ཚེས་ ༡ ལས་ ཕྱི་འབྲེལ་ལས་དོན་ནང་ལུ་ ས་གནས་ཀྱི་ལས་གཡོགཔ་ བསྐོ་བཞག་གི་ དངུལ་
ཕོགས་ཚུ་ དངུལ་རྩིས་ལྷན་ཁག་དང་ གྲོས་བསྟུན་ཐོག་ལས་ གཞུང་གི་གནང་བ་གྲུབ་པའི་ཤུལ་ དྲང་སྙོམས་གླ་ཆའི་ལམ་ལུགས་
འོག་ལུ་ མཉམ་བསྡོམས་དངུལ་ཕོགས་ལུ་ སྒྱུར་བཅོས་འབད་ནི།

•	 ཕྱི་འབྲེལ་ལས་དོན་ནང་ལུ་ ས་གནས་ཀྱི་ལས་གཡོགཔ་ཚུ་གི་ ཁེ་ཕན་གཞན་ཚུ་ དངུལ་རྩིས་ལྷན་ཁག་དང་ གྲོས་བསྟུན་ཐོག་
ལས་ གཞུང་གི་གནང་བ་གྲུབ་པའི་ཤུལ་ གཏན་འཁེལ་འབད་ནི། 

༨. དངུལ་འབྲེལ་གྱི་བྱེམ།
༨.༡ མ་དངུལ་གྱི་འབྱུང་ཁུངས། 

ལྷན་ཚོགས་ཀྱིས་ དངུལ་ཕོགས་བསྐྱར་བཟོའི་དོན་ལུ་ དངུལ་རྩིས་ཀྱི་གོ་སྐབས་ དབྱེ་ཞིབ་འབད་ནི་དང་ དངུལ་ཕོགས་བསྐྱར་བཟོ་དེ་ལུ་ 
ཟད་འགྲོ་བཏང་ཚུགས་པའི་ ལྕོགས་གྲུབ་དང་ མ་འོངས་ཡུན་བརྟན་ཚུ་ གཏན་འཁེལ་གྱི་དོན་ལས་ དུས་འབྲིང་གི་ དངུལ་རྩིས་སྒྲིག་
བཀོད་དེ་ བསྐྱར་ཞིབ་འབད་ཡོད། གཤམ་འཁོད་ཐིག་ཁྲམ་དེ་གིས་ དངུལ་རྩིས་མཐོང་སྣང་གི་ བཅུད་བསྡུས་སྟོནམ་ཨིན།:

ཐིག་ཁྲམ་ ༥ པ་: དངུལ་རྩིས་ཀྱི་ བརྡ་སྟོན་ཚོད་རྩིས།
2023/24 2024/25 2025/26 2026/27 2027/28 བསྡོམས།

ནང་འཁོད་འོང་འབབ། 42,246 47,214 63,627 62,874 65,450 281,411

རྒྱུན་སྐྱོང་ཟད་འགྲོ། 39,545 43,122 46,215 49,714 51,349 229,945

དངུལ་ཕོགས་སྒྲིག་བཀོད་གཞི་སྒྱུར་ལུ། (ལྷན་ཚོགས་༥ པ།) 1,000 1,000 1,000 1,000 1,000 5,000

ལག་ལེན་ལས་ལྷག་འཐེབ། 2,701 4,092 17,412 13,160 14,101 51,466

གྲོས་འདེབས་བཀོད་པའི་དངུལ་ཕོགས་དཔྱད་ཡིག་དང་
འབྲེལ། (ལྷན་ཚོགས་ ༦ པ།)

6,000 6,000 6,000 6,000 6,000 30,000

ལག་ལེན་ལས་ལྷག་ཆད་ (བསྐྱར་བཟོ་གཅིག་ཁར་) -3,299 -1,908 11,412 7,160 8,101 21,466

རྒྱུ་ནརོ་གཞིས་བཟུང་ལས་ དུས་ཐེངས་གཅིག་གི་ཁ་སྐོང་། 4,000 4,000 8,000

ལག་ལེན་ལས་ལྷག་ཆད་ངེས་ཏིག། 701 2,092 11,412 7,160 8,101 29,466

དངུལ་རྩིས་ཀྱི་དཀའ་ངལ་དང་ མི་མང་ལས་གཡོགཔ་ཚུ་ལུ་ དངུལ་ཕོགས་ལེགས་ཤོམ་ སྤྲོད་དགོ་པའི་ གལ་གནད་ག་བསྡུར་ཐོག་ལས་ 
གྲོས་འདེབས་བཀོད་དེ་ཡོད་པའི་ དངུལ་ཕོགས་བསྐྱར་བཟོའི་ ཆ་ཤས་ཅིག་ འབྲུག་རྒྱུ་ནོར་གཞིས་བཟུང་ལས་སྡེ་ལས་ དུས་ཐེངས་གཅིག་
གི་ མ་དངུལ་ཁ་སྐོང་གི་སྒོ་ལས་ ཟད་འགྲོ་བཏང་ནི་ཨིན།



18 དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

༨.༢ ལོ་བསྟར་དངུལ་འབྲེལ་གྱི་བྱེམ།

གྲོས་འདེབས་བཀོད་དེ་ཡོད་པའི་ བསྐྱར་བཟོའི་དོན་ལུ་ ལོ་བསྟར་དངུལ་འབྲེལ་གྱི་བྱེམ་དེ་ དངུལ་ཀྲམ་ས་ཡ་ ༦,༠༠༠ གི་ ཚོད་རྩིས་ཡོད།
དེ་ཡང་ མ་འོངས་པའི་ཡུན་བརྟན་འདི་ འོང་འབབ་ཁ་སྐོང་གུ་ལུ་ མི་མང་ཞབས་ཏོག་སྤྲོད་ཐངས་ ལེགས་སྒྱུར་འབད་ནི་དང་། དཔྱ་བགོ་སྤྲོད་
ཐངས་དང་ ཐོན་ཁུངས་སྤྱོད་ཐངས་ཚུ་ ཕན་ནུས་ཡོདཔ་བཟོ་ནི། ཞི་གཡོག་གི་སྦོམ་ཚད་ འོས་འབབ་ཡོདཔ་བཟོ་ནི། ལས་དོན་གཅིག་
མཚུངས་གཉིས་ལྡབ་དང་ འཕྲོ་བརླག་ཅན་གྱི་ཟད་འགྲོ་ཚུ་ ཁུངས་ལྡན་བཟོ་ཐོག་ལས་ འཇོན་སྟབས་ཀྱི་ཁེ་ཕན་ཚུ་བརྒྱུད་དེ་ ངེས་གཏན་
བཟོ་དགོཔ་ཨིན།

ཐིག་ཁྲམ་ ༦ པ་: དངུལ་ཕོགས་ལྷན་ཚོགས་དྲུག་པའི་ དངུལ་ཕོགས་བསྐྱར་བཟོའི་ གྲོས་འདེབས་ལུ་བརྟེན་པའི་ ཕན་གནོད་ཚུ། 

དབྱེ་ཁག། དངུལ་བསྡོམས། (དངུལ་ཀྲམ་ས་ཡ་ནང་།)

ཞི་གཡོགཔ་ཚུ། 4,386.57

མི་མང་ལས་གཡོགཔ་གཞན་ཚུ། 975.90

ནང་གསེས་བསྡོམས། 5,362.47

འབྲུག་གི་རྒྱལ་གཞུང་འགག་སྡེ། 466.64

འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་། 7.13

རྒྱལ་འཛིན་གཙུག་ལག་སློབ་སྡེ། 139.99

གེ་སར་རྒྱལ་པོ་གསོ་བའི་ཚན་རིག་གཙུག་ལག་སློབ་སྡེ། 23.77

མི་མང་ལས་གཡོགཔ་གཞན་གྱི་ ནང་གསེས་བསྡོམས། 637.53

ཡོངས་བསྡོམས། 6,000.00

༩. དངུལ་ཕོགས་བསྐྱར་བཟོའི་ བསྟར་སྤྱོད།
ལྷན་ཚོགས་ཀྱིས་ དངུལ་ཕོགས་བསྐྱར་བཟོ་འདི་ མི་མང་ལས་གཡོགཔ་ཡོངས་ཀྱི་དོན་ལུ་ རྩིས་ལོ་ ༢༠༢༣-༢༤ དང་དུས་མཉམ་ སྤྱི་ལོ་ 
༢༠༢༣ སྤྱི་ཟླ་ ༧ པའི་ཚེས་ ༡ ལས་ བསྟར་སྤྱོད་འབད་དགོ་པའི་ གྲོས་འདེབས་ཕུལཝ་ཨིན། 

༡༠. དངུལ་ཕོགས་ལྷན་ཚོགས་དྲུག་པའི་ སྙན་ཞུ་ཕུལ་དོན། 
དངུལ་ཕོགས་ལྷན་ཚོགས་དྲུག་པ་འདི་ མངའ་བདག་རྒྱལ་པོའི་ བཀའ་ཤོག་ཐོག་ལས་ སྤྱི་ལོ་ ༢༠༢༣ སྤྱི་ཟླ་ ༢ པའི་ཚེས་ ༡༦ ལུ་ 
གཞི་བཙུགས་གནང་ཡོད། དེ་ཡང་ སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡ ལུ་ ལྷན་རྒྱས་གཞུང་ཚོགས་ལུ་ དངུལ་ཕོགས་ལྷན་ཚོགས་
ཀྱི་སྙན་ཞུ་ སྤྱན་འབུལ་ཞུ་ཚར་བའི་རྗེས་སུ་ དངུལ་ཕོགས་ལྷན་ཚོགས་ཀྱི་ འགན་ཁུར་དང་ལཱ་སྐལ་ གྲུབ་ཚར་ཏེ་ ཆ་མེད་བཏངམ་ཨིན།



19དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

༡༡. ཟུར་དེབ།
ཟུར་དེབ་ ༡ པ་: ཞི་གཡོགཔ་སྤྱིར་བཏང་གི་ དངུལ་ཕོགས་བསྐྱར་བཟོ། (བརྒྱ་ཆ་ནང་།)

སྤྱི་ལོ་ ༢༠༢༣ སྤྱི་ཟླ་ ༧ པ་ལས་ བསྐྱར་བཟོ་བསྡོམས། (དངུལ་ཕོགས་ལྷན་ཚོགས་ ༥ པ་དང་ ༦ པ།)

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་བཟོའི་

བཅའ་ཁྲིམས་༢༠༢༢ ཅན་མ།
གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་བསྡོམས།

ལྷན་གཞུང་དྲུང་ཆེན། 5% 50% 55%

གཞུང་དྲུང་ཆེན། 5% 50% 55%

བཀོད་ཁྱབ་༡ པ། 5% 50% 55%

བཀོད་ཁྱབ་༢ པ། 5% 50% 55%

བཀོད་ཁྱབ་༣ པ། 5% 50% 55%

བཀོད་ཁྱབ་མཁས་མཆོག་༡ པ། 5% 50% 55%

བཀོད་ཁྱབ་མཁས་མཆོག་༢ པ། 5% 50% 55%

བཀོད་ཁྱབ་མཁས་མཆོག་༣ པ། 5% 50% 55%

ཁྱད་ལཱ་༡ པ། 8% 50% 58%

ཁྱད་ལཱ་༢ པ་/བལྟ་སྐྱོར་དང་རྒྱབ་སྐྱོར་༡ པ། 8% 50% 58%

ཁྱད་ལཱ་༣ པ་/བལྟ་སྐྱོར་དང་རྒྱབ་སྐྱོར་༢ པ། 9% 50% 59%

ཁྱད་ལཱ་༤ པ་/བལྟ་སྐྱོར་དང་རྒྱབ་སྐྱོར་༣ པ། 9% 50% 59%

ཁྱད་ལཱ་༥ པ་/བལྟ་སྐྱོར་དང་རྒྱབ་སྐྱོར་༤ པ། 12% 50% 62%

བལྟ་སྐྱོར་༡ པ།  13% 50% 63%

བལྟ་སྐྱོར་༢ པ།  13% 50% 63%

བལྟ་སྐྱོར་༣ པ།  14% 50% 64%

བལྟ་སྐྱོར་༤ པ།  15% 50% 65%

བལྟ་སྐྱོར་༥ པ།  20% 50% 70%

ལག་ལེན་༡ པ། 20% 50% 70%

ལག་ལེན་༢ པ། 21% 50% 71%

ལག་ལེན་༣ པ། 23% 50% 73%

ལག་ལེན་༤ པ། 24% 50% 74%

ཟུར་དེབ་ ༢ པ་: སྤྱིར་བཏང་ཞི་གཡོག་པའི་ དངུལ་ཕོགས་བསྐྱར་བཟོ། (སྟབས་གཅིག་ལག་སྤྲོད།)

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་
བཟོའི་བཅའ་ཁྲིམས་༢༠༢༢ ཅན་མ།

གྲོས་འདེབས་བཀོད་པའི་བསྐྱར་
བཟོ།

བསྐྱར་བཟོ་བསྡོམས།

ལྷན་གཞུང་དྲུང་ཆེན། 4,210 42,090 46,300

གཞུང་དྲུང་ཆེན། 3,690 36,925 40,615

བཀོད་ཁྱབ་༡ པ། 3,110 31,110 34,220

བཀོད་ཁྱབ་༢ པ། 2,610 26,100 28,710

བཀོད་ཁྱབ་༣ པ། 2,205 22,060 24,265

བཀོད་ཁྱབ་མཁས་མཆོག་༡ པ། 3,110 31,110 34,220

བཀོད་ཁྱབ་མཁས་མཆོག་༢ པ། 2,610 26,100 28,710

བཀོད་ཁྱབ་མཁས་མཆོག་༣ པ། 2,205 22,060 24,265

ཁྱད་ལཱ་༡ པ། 2,830 18,285 21,115

ཁྱད་ལཱ་༢ པ་/བལྟ་སྐྱོར་དང་རྒྱབ་སྐྱོར་༡ པ། 2,615 16,150 18,765

ཁྱད་ལཱ་༣ པ་/བལྟ་སྐྱོར་དང་རྒྱབ་སྐྱོར་༢ པ། 2,415 14,160 16,575

ཁྱད་ལཱ་༤ པ་/བལྟ་སྐྱོར་དང་རྒྱབ་སྐྱོར་༣ པ། 2,260 12,610 14,870

ཁྱད་ལཱ་༥ པ་/བལྟ་སྐྱོར་དང་རྒྱབ་སྐྱོར་༤ པ། 2,530 10,325 12,855

བལྟ་སྐྱོར་༡ པ།  2,500 9,985 12,485

བལྟ་སྐྱོར་༢ པ།  2,405 9,050 11,455

བལྟ་སྐྱོར་༣ པ།  2,325 8,270 10,595

བལྟ་སྐྱོར་༤ པ།  2,235 7,340 9,575

བལྟ་སྐྱོར་༥ པ།  2,680 6,790 9,470

ལག་ལེན་༡ པ། 2,665 6,650 9,315

ལག་ལེན་༢ པ། 2,625 6,250 8,875

ལག་ལེན་༣ པ། 2,570 5,680 8,250

ལག་ལེན་༤ པ། 2,530 5,275 7,805

ཟུར་དེབ་ ༣ པ་: མི་མང་ལས་གཡོགཔ་གཞན་ཚུ་གི་ དངུལ་ཕོགས་བསྐྱར་བཟོ། (བརྒྱ་ཆ།)
༡. སྤྱི་ཚོགས་འཐུས་མི་: རྒྱལ་ཡོངས་ཚོགས་སྡེ།

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་
བཟོའི་བཅའ་ཁྲིམས་༢༠༢༢ ཅན་མ།

གྲོས་འདེབས་བཀོད་པའི་བསྐྱར་
བཟོ།

བསྐྱར་བཟོ་བསྡོམས།

ཁྲི་འཛིན། 5% 50% 55%

ཁྲི་འཛིན་འོགམ། 5% 50% 55%

འཐུས་མི་ཚུ། 5% 50% 55%

༢. སྤྱི་ཚོགས་འཐུས་མི་: ད་ཡོད་རྒྱལ་ཡོངས་ཚོགས་འདུའི་འཐུས་མི་ཚུ། 

གོ་གནས་སྡེ་རིམ། གྲོས་འདེབས་བཀོད་པའི་བསྐྱར་བཟོ། བསྐྱར་བཟོ་བསྡོམས།

བློན་ཆེན། 50% 50%

བློན་པོ་ཚུ། 50% 50%

ལྡོག་ཕྱོགས་འགོ་ཁྲིདཔ། 50% 50%

ཚོགས་དཔོན། 50% 50%

ཚོགས་དཔོན་འོགམ། 50% 50%

འཐུས་མི་ཚུ། 50% 50%

༣. སྤྱི་ཚོགས་འཐུས་མི་: རྒྱལ་ཡོངས་ཚོགས་འདུ་གསརཔ་གི་འཐུས་མི་ཚུ། 

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་བཟོའི་

བཅའ་ཁྲིམས་༢༠༢༢ ཅན་མ།
གྲོས་འདེབས་བཀོད་པའི་

བསྐྱར་བཟོ།
བསྐྱར་བཟོ་
བསྡོམས།

བློན་ཆེན། 5% 50% 55%

བློན་པོ་ཚུ། 5% 50% 55%

ལྡོག་ཕྱོགས་འགོ་ཁྲིདཔ། 5% 50% 55%

ཚོགས་དཔོན། 5% 50% 55%

ཚོགས་དཔོན་འོགམ། 5% 50% 55%

འཐུས་མི་ཚུ། 5% 50% 55%

༤. དྲང་ཁྲིམས་ལྷན་སྡེ།

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་
བཟོའི་བཅའ་ཁྲིམས་༢༠༢༢ ཅན་མ།

གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་
བསྡོམས།

མངོན་མཐོའི་ཁྱིམས་ཁང་གི་ཁྲིམས་སྤྱི། 5% 50% 55%

མངོན་མཐོའི་ཁྲིམས་ཁང་གི་དྲང་དཔོན་ཚུ། 5% 50% 55%

ཆེ་མཐོའི་ཁྲིམས་ཁང་གི་ཁྲིམས་སྤྱི། 5% 50% 55%

ཆེ་མཐོའི་ཁྲིམས་ཁང་གི་དྲང་དཔོན་ཚུ། 5% 50% 55%

༥. འབྲུག་གི་བཙག་འཐུ་ལྷན་ཚོགས་དང་ རྒྱལ་གཞུང་རྩིས་ཞིབ་དབང་འཛིན། རྒྱལ་གཞུང་ཞི་གཡོག་ལྷན་ཚོགས། ངན་ལྷད་བཀག་སྡོམ་
ལྷན་ཚོགས། རྩོད་དཔོན་ཡོངས་ཁྱབ་ཡིག་ཚང་། 

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་
བཟོའི་བཅའ་ཁྲིམས་༢༠༢༢ ཅན་མ།

གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་
བསྡོམས།

བཙག་འཐུའི་ལྷན་འཛིན་སྤྱི་ཁྱབ་/རྩིས་ཞིབ་ཡོངས་ཁྱབ་/ཁྲི་འཛིན་ཚུ། 5% 50% 55%

ལྷན་འཛིན་ཚུ། 5% 50% 55%

རྩོད་དཔོན་ཡོངས་ཁྱབ། 5% 50% 55%

༦. སྐུ་སྒེར་ལྷན་ཚོགས།

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་བཟོའི་བཅའ་

ཁྲིམས་༢༠༢༢ ཅན་མ།
གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་བསྡོམས།

ཁྲི་འཛིན། 5% 50% 55%

ལྷན་ཚོགས་འཐུས་མི་ཚུ། 5% 50% 55%

༧. ས་གནས་གཞུང་།

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་བཟོའི་བཅའ་

ཁྲིམས་༢༠༢༢ ཅན་མ།
གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་བསྡོམས།

ཁྲོམ་དཔོན་ཚུ། 5% 50% 55%

རྒཔོ་ཚུ། 8% 50% 58%

དམངས་མི་ཚུ། 9% 50% 59%

རྫོང་ཁག་ཁྲོམ་སྡེ་འཐུས་མི། 9% 50% 59%

ཁྲོམ་སྡེ་འཐུས་མི། 21% 50% 71%

ཚོགས་པ། 21% 50% 71%



23དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

༨. གཞན་ཚུ།

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་བཟོའི་བཅའ་

ཁྲིམས་༢༠༢༢ ཅན་མ།
གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་བསྡོམས།

གཞི་རྟེན་ཤེས་ཡོན་སློབ་སྟོན་པ། 23% 50% 73%

གཞི་རིམ་ཞབས་ཏོག་ལས་གཡོགཔ། 26% 50% 76%

སྤྱིར་བཏང་ཞབས་ཏོག་ལས་གཡོགཔ། 24% 50% 74%

ཨ་ལོའི་གཅེས་སྐྱོང་ཕན་རོགས། 20% 50% 70%

ཟུར་དེབ་ ༤ པ་: མི་མང་ལས་གཡོགཔ་གཞན་གྱི་ དངུལ་ཕོགས་བསྐྱར་བཟོ། (སྟབས་གཅིག་ལག་སྤྲོད།)
༡. སྤྱི་ཚོགས་འཐུས་མི་: རྒྱལ་ཡོངས་ཚོགས་སྡེ།

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་
བཟོའི་བཅའ་ཁྲིམས་༢༠༢༢ ཅན་མ།

གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་
བསྡོམས།

ཁྲི་འཛིན། 6,890 68,900 75,790

ཁྲི་འཛིན་འོགམ། 4,210 42,090 46,300

འཐུས་མི་ཚུ། 3,690 36,925 40,615

༢. སྤྱི་ཚོགས་འཐུས་མི་: ད་ཡོད་རྒྱལ་ཡོངས་ཚོགས་འདུའི་འཐུས་མི་ཚུ།

གོ་གནས་སྡེ་རིམ། གྲོས་འདེབས་བཀོད་པའི་བསྐྱར་བཟོ། བསྐྱར་བཟོ་བསྡོམས།

བློན་ཆེན། 95,400 95,400

བློན་པོ་ཚུ། 68,900 68,900

ལྡོག་ཕྱོགས་འགོ་ཁྲིདཔ། 68,900 68,900

ཚོགས་དཔོན། 68,900 68,900

ཚོགས་དཔོན་འོགམ། 42,090 42,090

འཐུས་མི་ཚུ། 36,925 36,925



24 དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

༣. སྤྱི་ཚོགས་འཐུས་མི་: རྒྱལ་ཡོངས་ཚོགས་འདུའི་འཐུས་མི་གསརཔ་ཚུ།

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་
བཟོའི་བཅའ་ཁྲིམས་༢༠༢༢ ཅན་མ།

གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་
བསྡོམས།

བློན་ཆེན། 9,540 95,400 104,940

བློན་པོ་ཚུ། 6,890 68,900 75,790

ལྡོག་ཕྱོགས་འགོ་ཁྲིདཔ། 6,890 68,900 75,790

ཚོགས་དཔོན། 6,890 68,900 75,790

ཚོགས་དཔོན་འོགམ། 4,210 42,090 46,300

འཐུས་མི་ཚུ། 3,690 36,925 40,615

༤. དྲང་ཁྲིམས་ལྷན་སྡེ།

གོ་གནས་སྡེ་རིམ། དངུལ་ཕོགས་སྒྲིག་བཀོད་བསྐྱར་
བཟོའི་བཅའ་ཁྲིམས་༢༠༢༢ ཅན་མ།

གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་
བསྡོམས།

མངོན་མཐོའི་ཁྲིམས་སྤྱི། 6,890 68,900 75,790

མངོན་མཐོའི་ཁྲིམས་ཁང་གི་དྲང་དཔོན་ཚུ། 4,210 42,090 46,300

ཆེ་མཐོའི་ཁྲིམས་ཁང་གི་ཁྲིམས་སྤྱི། 3,875 38,770 42,645

ཆེ་མཐོའི་ཁྲིམས་ཁང་གི་དྲང་དཔོན་ཚུ། 3,690 36,925 40,615

༥. འབྲུག་གི་བཙག་འཐུ་ལྷན་ཚོགས། རྒྱལ་གཞུང་རྩིས་ཞིབ་དབང་འཛིན། རྒྱལ་གཞུང་ཞི་གཡོག་ལྷན་ཚོགས། ངན་ལྷད་བཀག་སྡོམ་ལྷན་
ཚོགས། རྩོད་དཔོན་ཡོངས་ཁྱབ་ཡིག་ཚང་། 

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་བཟོའི་

བཅའ་ཁྲིམས་༢༠༢༢ ཅན་མ།
གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་
བསྡོམས།

བཙག་འཐུ་ལྷན་འཛིན་སྤྱི་ཁྱབ་/རྩིས་ཞིབ་ཡོངས་ཁྱབ་/ཁྲི་
འཛིན་ཚུ་/རྩོད་དཔོན་ཡོངས་ཁྱབ།

4,210 42,090 46,300

ལྷན་འཛིན་ཚུ། 3,360 33,620 36,980



25དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

༦. སྐུ་སྒེར་ལྷན་ཚོགས།

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་བཟོའི་

བཅའ་ཁྲིམས་༢༠༢༢ ཅན་མ།
གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་
བསྡོམས།

ཁྲི་འཛིན། 6,890 68,900 75,790

ལྷན་ཚོགས་འཐུས་མི་ཚུ། 3,360 33,620 36,980

༧. ས་གནས་གཞུང་།

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་བཟོའི་
བཅའ་ཁྲིམས་ ༢༠༢༢ ཅན་མ།

གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་
བསྡོམས།

ཁྲོམ་དཔོན་ཚུ། 2,610 26,100 28,710

རྒཔོ་ཚུ། 2,650 16,520 19,170

དམངས་མི། 2,240 12,390 14,630

རྫོང་ཁག་ཁྲོམ་སྡེ་འཐུས་མི། 2,240 12,390 14,630

ཁྲོམ་སྡེ་འཐུས་མི། 2,610 6,080 8,690

ཚོགས་པ། 2,610 6,080 8,690

༨. གཞན་གྱི་རིགས།

གོ་གནས་སྡེ་རིམ།
དངུལ་ཕོགས་སྒྲིག་བཀོད་བསྐྱར་བཟོའི་

བཅའ་ཁྲིམས་༢༠༢༢ ཅན་མ།
གྲོས་འདེབས་བཀོད་
པའི་བསྐྱར་བཟོ།

བསྐྱར་བཟོ་
བསྡོམས།

གཞི་རྟེན་ཤེས་ཡོན་སློབ་སྟོན་པ། 2,545 5,460 8,005

གཞི་རིམ་ཞབས་ཏོག་ལས་གཡོགཔ། 2,475 4,725 7,200

སྤྱིར་བཏང་ཞབས་ཏོག་ལས་གཡོགཔ། 2,525 5,255 7,780

ཨ་ལོའི་གཅེས་སྐྱོང་ཕན་རོགས། 2,680 6,790 9,470



26 དངུལ་ཕོགས་ལྷན་ཚོགས་དྲུག་པའི་སྙན་ཞུ། (སྤྱི་ལོ་ ༢༠༢༣ སྤྱི་ཟླ་ ༥ པའི་ཚེས་ ༡༡)

ཟུར་དེབ་ ༥ པ་: གཙོ་རིམ་ཤེས་རིག་ལས་དོན་གྱི་ དངུལ་ཕོགས་བསྐྱར་བཟོ། 
ཀ. སློབ་སྟོན་མ་འབད་མི་ལས་གཡོགཔ། (སྟབས་གཅིག་ལག་སྤྲོད།)

གོ་གནས་སྡེ་རིམ། རྒྱལ་འཛིན་གཙུག་ལག་སློབ་སྡེ།
གེ་སར་རྒྱལ་པོ་གསོ་བའི་གཙུག་ལག་སློབ་སྡེ་དང་ 
འཇིགས་མེད་སེངྒེ་དབང་ཕྱུག་ཁྲིམས་དོན་སྤེལ་ཁང་།

གཙུག་ལག་གཙོ་འཛིན་འོགམ།/གཙུག་ལག་
སློག་སྡེའི་སྲིད་འཛིན།

16,835 33,670

ཐོ་བཀོད་འགོ་དཔོན། 14,770 29,540

བཀོད་ཁྱབ་ ༡ པ། 12,445 24,890

བཀོད་ཁྱབ་ ༢ པ། 10,440 20,880

བཀོད་ཁྱབ་ ༣ པ། 8,825 17,650

བཀོད་ཁྱབ་མཁས་མཆོག་༡ པ། 24,890 24,890

བཀོད་ཁྱབ་མཁས་མཆོག་༢ པ། 20,880 20,880

བཀོད་ཁྱབ་མཁས་མཆོག་༣ པ། 17,650 17,650

ཁྱད་ལཱ་༡ པ། 14,630 14,630

ཁྱད་ལཱ་༢ པ་/བལྟ་སྐྱོར་དང་རྒྱབ་སྐྱོར་༡ པ། 12,920 12,920

ཁྱད་ལཱ་༣ པ་/བལྟ་སྐྱོར་དང་རྒྱབ་སྐྱོར་༢ པ། 11,325 11,325

ཁྱད་ལཱ་༤ པ་/བལྟ་སྐྱོར་དང་རྒྱབ་སྐྱོར་༣ པ། 10,090 10,090

ཁྱད་ལཱ་༥ པ་/བལྟ་སྐྱོར་དང་རྒྱབ་སྐྱོར་༤ པ། 8,260 8,260

བལྟ་སྐྱོར་ ༡ པ།   7,990 7,990

བལྟ་སྐྱོར་ ༢ པ།   7,240 7,240

བལྟ་སྐྱོར་ ༣ པ།   6,615 6,615

བལྟ་སྐྱོར་ ༤ པ།   5,870 5,870

བལྟ་སྐྱོར་ ༥ པ།   5,430 5,430

ལག་ལེན་ ༡ པ། 5,320 5,320

ལག་ལེན་ ༢ པ། 5,000 5,000

ལག་ལེན་ ༣ པ། 4,540 4,540

ལག་ལེན་ ༤ པ། 4,220 4,220

སྤྱིར་བཏང་རྒྱབ་སྐྱོར་ལས་གཡོགཔ། 4,200 4,200

གཞི་རིམ་ཞབས་ཏོག་ལས་གཡོགཔ། 3,780 3,780

ཁ. སློབ་སྟོན་འབད་མི་སློབ་ཚོགས་ཀྱི་ དངུལ་ཕོགས་བསྐྱར་བཟོ། (སྟབས་གཅིག་ལག་སྤྲོད།)

གོ་གནས་སྡེ་རིམ། སྟབས་གཅིག་ལག་སྤྲོད།

གཞི་རིམ་ཞབས་ཏོག་ལས་གཡོགཔ་ ༡ པ། 24,890

གཞི་རིམ་ཞབས་ཏོག་ལས་གཡོགཔ་ ༢ པ། 20,880

གཞི་རིམ་ཞབས་ཏོག་ལས་གཡོགཔ་ ༣ པ། 17,650

ཁྱད་ལཱ་༡ པ། 14,630

ཁྱད་ལཱ་༢ པ་/བལྟ་སྐྱོར་དང་རྒྱབ་སྐྱོར་༡ པ། 12,920

ཁྱད་ལཱ་༣ པ་/བལྟ་སྐྱོར་དང་རྒྱབ་སྐྱོར་༢ པ། 11,325

ཁྱད་ལཱ་༤ པ་/བལྟ་སྐྱོར་དང་རྒྱབ་སྐྱོར་༣ པ། 10,090

ཁྱད་ལཱ་༥ པ་/བལྟ་སྐྱོར་དང་རྒྱབ་སྐྱོར་༤ པ། 8,260

བལྟ་སྐྱོར་ ༡ པ། 7,990

